
Bunchalik emasdir, axir sayyoramizning 

70 foizi suvdan iborat boʻlsa, okean va dengiz 
suvini chuchuklashtirish mumkindir, deyishga 

shoshilmang. Avvalo, qayd etish kerakki, shoʻr 
suvni chuchuklashtirish mumkin. Amalda bu 

tajriba bor, lekin samarasiz. Masalan, Saudiya 

Arabistoni 5,5 million kub metr ichimlik suv 

ishlab chiqarish uchun 350 ming barrel neft 

sarflaydi. Shu raqamning oʻziyoq okean va 
dengiz suvini chuchuklashtirish amaliyoti 

deyarli oʻzini oqlamaydigan qimmat jarayon 
ekanidan dalolat beradi.

Dunyo miqyosida suv resurslari zaxiralari 

kamayishiga zid ravishda 2050-yilga qadar 

suvga talab yana 50 foiz oshishiga doir 

ilmiy prognozlar esa muammoni yanada 

murakkablashtiradi.

Shu kabi sabab va oqibatlar tufayli ichimlik 

suv bilan bogʻliq vaziyat keyingi vaqtlarda 
dunyo jamoatchiligini xavotirga solmoqda. Bu 

xavotir oʻrinli. Chunki mutaxassislar fikriga 
koʻra, iqlim isib ketishi va suv resurslaridan 
nooqilona foydalanish ichimlik suv inqiroziga 

sabab boʻlishi mumkin. Bu esa millionlab 
odam hayotini xavf ostiga qoʻyibgina qolmay, 
xavfli ijtimoiy-iqtisodiy oqibatlarni ham 
keltirib chiqarishi ehtimoli yuqori. 

Biz toza ichimlik suv qiymati haqida 

soʻz yurityapmiz va bu masalaning bir jihati 
sanaladi. Asosiysi esa milliardlab aholining 

toza ichimlik suvga muhtojligi, ifloslangan 
suv ichishga majburligi va ularning 

oqibatlari.

Shayx Nuriddin Xoliqnazar 
Prezidentimizga, avvalo, muborak 
joylarda ibodat fayzi bilan yurgan 
hojilarimizning salomi va duolarini 
yetkazib, ziyoratchilar uchun 
barcha sharoitlar yaratilganidan ular 
benihoya mamnun ekanini yetkazdi. 
Bu kabi eʼtibor va sharoitlarni 
arabistonlik mutasaddilar ham 
yuqori baholab, Oʻzbekiston 
rahbariga hurmat va duolarini izhor 
etmoqda.

Haj safaridagi 15 ming 
yurtdoshimiz Arafot vodiysidan turib, 
Prezidentimizga murojaat yoʻlladi, 
musulmon ummati uchun eng ulugʻ 
bayram Qurbon hayiti bilan tabriklab, 
dil soʻzlarini bildirdi. Ular yurtga 
qaytib, ezgu niyatlarini amalga 
oshirib, yoshlar tarbiyasida eng 
oldingi saflarda turishga vaʼda berdi. 

Yaqin-yaqingacha deyarli tuganmas 
neʼmat sifatida qaralgan suv bugungi 
kunga kelib, qimmat resurslar 
roʻyxatida tobora yuqorilamoqda. 
Bundan oladigan umumiy xulosamiz 
bor: suv taqchilligi koʻlamiga mos 
ravishda qadri, qiymati ham oshib 
boraveradi.

MA’NAVIY SABOQ, MA’RIFIY TARG‘IBOT — 
EZGU AMAL, MUQADDAS 

ZIYORATNING DAVOMIYLIGI

TA’MINLASH BO‘YICHA TAKLIFLAR 

KO‘RIB CHIQILDI

TUMAN VA SHAHARLARNING 
MASTER-REJALARI 

YUZASIDAN AXBOROT BERILDI

Shukuh 

YIL YAKUNIGA QADAR 

MARKAZLASHGAN 

ICHIMLIK SUV BILAN 

TAʼMINLANGANLIK DARAJASI 

Prezidentimiz yaqinda Musulmonlar idorasi 
raisi, muftiy, shayx Nuriddin Xoliqnazar bilan 
telefon orqali muloqot qilib, haj ziyoratini amalga 
oshirayotgan yurtdoshlarimizdan hol-ahvol 
soʻradi. Bu hodisa avval hech kuzatilmagan 
edi. Davlatimiz rahbarining ushbu eʼtiboridan, 
albatta, har bir ziyoratchi yurtdoshimizning ruhi 
koʻtarildi, qaddi yuksaldi. 

Oʻquvchilarning fanlarga qiziqishi va oʻrganishi 
koʻp jihatdan murabbiylarning bilim va mahoratiga 
bogʻliq. Shu bois, pedagoglarning malakasini 
oshirishga zarur sharoit yaratilib, baholash tizimi 

takomillashtirib borilmoqda.

Mutasaddilar avvalo shu haqda axborot berdi.

Qayd etilganidek, attestatsiyada ilgʻor 
texnologiyalarga asoslangan yangi tartib joriy 

etilgan. Unda 190 mingdan ziyod oʻqituvchi 
qatnashib, shundan 51 ming nafarining toifasi 

oshirilgan.

Maktablarda bilimli va izlanuvchan pedagoglar 

koʻpayishini doimiy ragʻbatlantirish zarurligi 
taʼkidlandi.

2025-yil sentabrdan oliy va birinchi malaka 

toifasiga ega oʻqituvchilarning oylik maoshini 
oshirish taklifi bildirildi.

Attestatsiyadan oʻtolmagan, tajribasi yetarli 
boʻlmagan oʻqituvchilar uchun alohida dastur ishlab 
chiqib, malakasini oshirish boʻyicha koʻrsatmalar 
berildi.

Bu borada malaka oshirish markazlari hamda 

pedagogika kollejlari imkoniyatlaridan toʻla 
foydalanish zarur. Shu maqsadda, Prezident maktabi 

tajribasi asosida, Abdulla Avloniy nomidagi milliy-

tadqiqot institutida bogʻcha va maktablar rahbar 
hamda pedagoglarining har 5 yilda malakasini 

oshirish tizimi yoʻlga qoʻyilishi belgilandi.
Hududlardagi 11 ta pedagogika kollejini Malaka 

oshirish markazlari tasarrufiga oʻtkazib, xorijdan 
trenerlarni jalb etish vazifasi qoʻyildi.

Shuningdek, kam quvvatda ishlayotgan 

pedagogika kollejlari negizida bogʻcha va 
maktablar, texnikumlar, “Barkamol avlod” 

maktablari tashkil qilinishi aytildi.

Ilgʻor tajribalarni ommalashtirish maqsadida 
oʻtgan yili 500 ta maktabda Prezident 
maktablarining baholash tizimi joriy etilgan edi. 

Buning samarasida ulardagi oʻquvchilarning 
oʻzlashtirishi 53 foizdan 59 foizga oshgan. 
Yuqori natijaga erishgan maktablar rahbariyati 

va oʻqituvchilariga 40 foizgacha ustama 
belgilangan.

Shu bois, ushbu baholash tizimi yangi oʻquv 
yilidan yana 1 mingta maktabda qoʻllana boshlaydi. 
Ularga 182 ta ixtisoslashgan hamda 500 ta 
tajribadan oʻtgan maktab biriktiriladi.

Shuningdek, 270 ta maktab interaktiv doska, 

365 tasi kompyuter sinflari bilan jihozlanadi.
Taqdimotda Qori-Niyoziy nomidagi 

Oʻzbekiston pedagogika fanlari ilmiy-tadqiqot 
instituti negizida Tarbiya pedagogikasi milliy 

institutini tashkil etish taklifi ham muhokama 
qilindi. Yangilangan institutga “mahalla — ota-

ona — maktab” hamkorligini kuchaytirish, ota-

onalar va bolalar uchun tarbiyaga oid adabiyotlar 

yaratish, jadidlarning tarbiyaviy qarashlarini ilmiy 

tadqiq etish kabi vazifalar yuklatiladi. 5 ta ixtisoslik 

boʻyicha Ilmiy kengash faoliyati hamda magis-
tratura va doktorantura boʻyicha kadrlar tayyorlash 
ham yoʻlga qoʻyiladi.

Shuningdek, Bahodir Jalolov va Oksana 

Chusovitina sport mahorati maktablarida xalqaro 
uslublarni joriy etish, oʻquv va mashgʻulotlar 
sifatini oshirish masalalariga toʻxtalib oʻtildi.

Davlatimiz rahbari pedagoglar tayyorlash 

sifatini oshirish, adolatli baholash va ragʻbat 
tizimini tashkil etish boʻyicha koʻrsatmalar berdi.

OʻzA

Yurtimizda zargarlik mahsulotlarini ishlab 

chiqarish va eksport hajmini oshirish uchun juda 

katta salohiyat bor.

Davlatimiz rahbari mamlakatimizda qazib 

olinayotgan oltinning atigi 6 foizi qayta 

ishlanib, bor-yoʻgʻi 78 million dollarlik eksport 
boʻlayotganini qayd etib, tadbirkorlar uchun 
alohida sharoitlarga ega zargarlik zonalari 

tashkil qilinishi, sohaga xomashyo yetkazish, 

mutaxassis tayyorlash, ishlab chiqarish zanjiri 

va sotish tizimini butunlay qayta koʻrib chiqish 
muhimligini taʼkidlagan edi.

Shu bois, Iqtisodiyot va moliya vazirligi 

hamda Savdo-sanoat palatasi tomonidan tegishli 

takliflar ishlab chiqildi.
Jumladan, “Oʻzbekzargarsanoati” uyushmasi 

faoliyatini takomillashtirish, vakolatlarini 

kengaytirish hamda boshqaruv tizimini qayta 

tashkil etish rejalashtirilgan.

Sohadagi ishlab chiqaruvchilarni qoʻllab-
quvvatlash maqsadida “Hunarmand” 

uyushmasi aʼzolari uchun berilgan imtiyozlarni 
“Oʻzbekzargarsanoati” uyushmasiga aʼzo boʻlgan 
zargarlik buyumlarini ishlab chiqaruvchi yakka 

tartibdagi tadbirkorlarga ham tatbiq etish taklif etildi.

Shuningdek, 2026-yil 1-oktabrga qadar 

Oʻzbekistonda ishlab chiqarilmaydigan 
 hamda zargarlik sohasida foydalaniladigan 

asbob-uskunalar, qadoqlash va etiketkalash 

mahsulotlariga nisbatan bojxona boji va 

qoʻshilgan qiymat soligʻining nol stavkasini 
qoʻllash imkoniyati oʻrganilmoqda.

Ishlab chiqarish, koʻrgazma va savdo 
maydonlarini oʻz ichiga olgan maxsus zargarlik 
markazlarini tashkil etish masalalari koʻrib 
chiqildi. Bu boradagi pilot loyihalarni Toshkent 

shahri va Namangan viloyatlarida joylashtirish 

yuzasidan axborot berildi.

Zargarlik mahsulotlari eksportini koʻpaytirish 
masalasiga toʻxtalib oʻtildi. Ikki tomonlama 
kelishish yoʻli bilan mamlakatimiz hududida 
ishlab chiqarilgan zargarlik buyumlarini Amerika 

Qoʻshma Shtatlariga “GSP” tizimi boʻyicha 
eksport qilish uchun bojxona toʻlovlarining nol 
stavkasini belgilash taklif etildi.

Davlatimiz rahbari muhokama qilingan 

chora-tadbirlarni takomillashtirib, 2027-yilgacha 

boʻlgan davrda mahalliy zargarlik buyumlari 
ishlab chiqarishni rivojlantirish boʻyicha dastur 
ishlab chiqishga topshiriq berdi.

OʻzA

Bu haqda joriy yil 16-yanvarda 

boʻlib oʻtgan iqtisodiyotdagi us-

tuvor vazifalarga bagʻishlangan 
videoselektor yigʻilishida top-

shiriq berilgan edi. Mutasaddilar 

shu borada qilingan dastlabki ish-

lar, master-rejalardan kutilayot-

gan natijalar toʻgʻrisida axborot 
berdi.

Oʻtgan vaqtda 14 ta tuman 
va shahar boʻyicha master-reja 
ishlab chiqilgan. Ularda 759 
ta koʻp qavatli uy-joy, 22 ta 
savdo majmuasi, 800 dan zi-
yod xizmat koʻrsatish obyekti 
barpo qilish imkoniyati aniq-

langan.

Shu tarzda 112 ta tuman va 

shahardagi drayver yoʻnalishlar 
asosida yana 136 ta master-reja 

tayyorlanishi koʻzda tutilgan.
Masalan, aholisi tez 

oʻsayotgan 38 ta tuman markaz-
lari va shaharlarda yetarli uy-

joylar qurish, aholi sayr qilishi va 

dam olishi uchun qulay maskan-

lar hamda istirohat bogʻlari barpo 
etish zarur.

Turistik salohiyati yuqori 20 

ta tumanda mehmonxonalarni 

koʻpaytirish, plyaj, ekologik, tibbi-
yot, sport va ekstremal turizmni ri-

vojlantirish orqali sayyohlar oqimini 

2,5 karra oshirish imkoniyati bor.

Hududidan magistral yoʻllar 
oʻtgan 68 ta tumanda 400 dan 
ziyod motel, kemping, oshxona, 

doʻkon va avtoservislar tashkil 
etish mumkin.

Umuman, master-rejalar aso-

sida boʻladigan loyihalar hisobiga 
40 mingta ish oʻrni yaratilishi, 
byudjetga yiliga qoʻshimcha 350 
milliard soʻm daromad tushishi 
kutilmoqda.

Davlatimiz rahbari aholi 

 uchun qulay infratuzilma, savdo 

va koʻngilochar joylar, yuqori 
daromadli ish oʻrinlari tashkil 
qilishni hozirdan boshlash lozim-

ligini taʼkidladi.
Master-rejalar ishlab chiqilishi 

va monitoringi boʻyicha vertikal 
tizim yaratish vazifasi qoʻyildi.

OʻzA

Prezident Shavkat Mirziyoyev maktabgacha va maktab taʼlimi 
sifatini oshirish, pedagoglar malakasini oshirish tizimini takomillashtirish boʻyicha 

takliflar taqdimoti bilan tanishdi.

Prezident Shavkat Mirziyoyevga zargarlik sanoatini 
yanada rivojlantirish, zargarlik buyumlarini ishlab chiqarish va sotish 
faoliyatini qoʻllab-quvvatlash, tayyor mahsulotlar eksportini oshirishga 

qaratilgan chora-tadbirlar taqdimot qilindi.

Davlatimiz rahbari tuman 
va shaharlarning master-rejalarini ishlab 

chiqishga oid taqdimot bilan tanishdi.

Barcha fuqarolarning huquq va 

erkinliklarini har tomonlama himoya 

qilish koʻp millatli Oʻzbekistondagi 
yangilanishlarning asosiy ustuvor 

yoʻnalishidir. Shunday ajralmas huquqlardan 
biri — din erkinligidir. Mamlakatimizda 

eʼtiqod qiluvchilar ibodat amallarini emin-
erkin ado etishlari uchun barcha shart-

sharoitlar yaratilmoqda.

Taʼkidlash joizki, Yangi Oʻzbekiston 
siyosati nafaqat xalqimiz orasida, balki 

xalqaro jamoatchilikda ham munosib  eʼtirofga 
sazovor boʻlmoqda.

Mustaqillikning dastlabki yillarida 

Makkayu Madinada muqaddas Haj 

amalini ado etishga muyassar boʻlgan 
vatandoshlarimiz soni barmoq bilan sanoqli 

boʻlgan boʻlsa, bugungi kunda 15 mingdan 

ziyod oʻzbekistonlik muqaddas ziyoratga 
bordi.

Oʻzbekiston Prezidenti Shavkat 
Mirziyoyevning xalqimizga Qurbon hayiti 

tabrigi, Musulmonlar idorasi raisi muftiy 

Shayx Nuriddin Xoliqnazar bilan telefon 

orqali suhbat qilib, hojilar holidan xabar 

olgani bu yilgi Haj mavsumining yorqin 

voqealaridan boʻldi.
Qisqa muddat ichida Oʻzbekistonda 

diniy-maʼrifiy sohada malakali kadrlarni 
tayyorlash boʻyicha kompleks tizim 
yaratildi. Olimlarimizning boy merosini 

oʻrganish va ommalashtirish maqsadida 
ilmiy-tadqiqot markazlari faoliyat boshladi. 

Bunga misol sifatida Oʻzbekiston xalqaro 
islom akademiyasi, Mir Arab oliy madrasasi, 

Hadis ilmi maktabi, Imom Buxoriy, Imom 

Termiziy, Imom Moturidiy xalqaro ilmiy-

tadqiqot  markazlarini keltirish mumkin. 

Imom Buxoriy yodgorlik majmuasida keng 

koʻlamli yangilash va obodonlashtirish ishlari 
olib borilmoqda.

Bugungi yigʻilishda buyuk 
mutafakkirlarning asarlarini aholi, ayniqsa, 

yoshlarimiz orasida keng oʻrganish va targʻib 
qilish zarurligi alohida taʼkidlandi. Zero, bu 
asarlarda islomning asl mohiyati, muqaddas 

dinimizning insonparvar gʻoyalari mujassam. 
Bu, ayniqsa, hozirgi tahlikali davrda, dunyoda 

turli kuchlar din mohiyatini buzishga va 

yoshlarni haqiqiy yoʻldan adashtirishga 
urinayotgan bir paytda juda dolzarb.

Bu jarayonda ayni kunlarda muqaddas 

Makkada Haj ibodatini ado etayotgan 

yurtdoshlarimizning ham katta oʻrni borligi 

taʼkidlandi. Yaqinda hojilar oʻz  mahallalarida 
yosh avlod tarbiyasi va maʼnaviy kamolotiga 
munosib hissa qoʻshishga tayyor ekanliklarini 
bildirib murojaat qabul qildilar.

Shuningdek, davlatimiz rahbari bu 

ishlarda xalqimiz va chet ellik mehmonlarni 

ajdodlarimizning bebaho merosi bilan keng 

tanishtirishga, maʼrifatli islom gʻoyalarini 
ilgari surishga xizmat qiladigan Islom 

sivilizatsiyasi markazi faol ishtirok etishi 

muhimligini taʼkidladi. Bugungi kunda 
tarixchi olim va ulamolar bilan birgalikda 

markaz faoliyatini yangi mazmun bilan 

boyitish ishlari olib borilmoqda.

Markazning kelgusidagi rejalari toʻgʻrisida 
axborot berildi.

OʻzA

DINIY-MA’RIFIY YO‘NALISHDAGI MASALALAR KO‘RIB CHIQILDI
Prezident Shavkat Mirziyoyevga diniy-maʼrifiy sohada amalga oshirilayotgan ishlar haqida axborot berildi.

Besaranglik dehqonlar qovun yetishtirishda 

oʻziga xos tajribaga ega. Plyonka ostida ekilgan 
qovun koʻchatlari 55-60 kunda hosilga kiradi. 
Samarali usulning oʻziga xosligi shundaki, 
namlikni uzoq saqlash xususiyatiga egaligi bois, 

koʻchatlar tez rivojlanadi. Bundan tashqari, suv 
sarfi, oziqlantirish bilan bogʻliq ortiqcha xarajatlarni 
tejash imkonini beradi.

— Ertapishar va hosildor poliz ekinlarini 

parvarishlashda “Agrohaus” urugʻchilik firmasi 
bilan hamkorlik qilib kelamiz, — deydi tomorqachi 

Ixtiyorjon Qamchiyev. — Bunda ekishdan boshlab 

hosil terib olingunga qadar boʻlgan barcha jarayon 
ilmiy asosda oʻrganilib, tahlil qilinadi. Kerakli 
tavsiyalar berib boriladi. Hamkorlarimiz tavsiya 

qilgan yangi qovun va sabzavot navlarini ekib, 

mahalliy sharoitda sinab koʻramiz. Bu yilgi 
mavsumda 250 tup yangi qovun navini sinov 

tariqasida yetishtirdik, yaxshi natija berdi. Oʻn besh 
sotix tomorqamizga birinchi ekin sifatida 2200 tup 

qovun koʻchati ekdik. Daromad 30 million soʻmga 
yetdi. Ikkinchi hosil tariqasida kuzgi karam ekamiz.

Maʼlumotlarga koʻra, bugun yer yuzidagi 2 
milliardga yaqin zamondoshimiz toza ichimlik 
suvga muhtoj, 2 milliard 300 milliondan ortigʻi 
esa sanitariya talablariga javob bermaydigan 
obihayot ichishga majbur.

Jahon sogʻliqni saqlash tashkiloti ekspertlari 
dunyodagi barcha kasalliklarning 80 foizi 
ifloslangan suv orqali yuqishini aniqlagan. Yaʼni 
suvning kasallik tarqatuvchi mikroorganizmlar 
bilan zararlanishi qorin tifi, dizenteriya, vabo, 
virusli gepatitning “A” turi kabi yuqumli 
kasalliklar tarqalishiga sabab boʻlishi mumkin.

Gap suvning inson salomatligida tutgan oʻrni 
haqida borar ekan, shu oʻrinda Jahon sogʻliqni 
saqlash tashkilotining suv isteʼmoli hajmi bilan 
bogʻliq tavsiyasi hamda yurtimizda bu boradagi 
koʻrsatkichga toʻxtalib oʻtishni joiz topdik. 
Xususan, mazkur tashkilot meʼyoriga koʻra, 
bir kishi uchun kunlik zarur suv ehtiyoji 50-
100 litrni tashkil etadi. Lekin ijtimoiy-iqtisodiy 
holati, geografik joylashuvidan kelib chiqib, bu 
miqdor turli davlatlarda har xil.

Masalan, Afrikaning ayrim joylarida bu 
koʻrsatkich 10-20 litrni tashkil etsa, Saudiya 
Arabistoni (500 litr), AQSH (450 litr), Kanada 
(340 litr), Yaponiya (320 litr) kabi davlatlarda 
bir kishi bir kunda ishlatadigan suv miqdori 
JSST meʼyoridan ancha yuqori.

Bizda-chi? Mamlakatimizda bu miqdor 
JSST meʼyorining yuqori koʻrsatkichiga 
toʻla mos keladi — 99,2 litr. Bu Oʻzbekiston 
uchun oʻrtacha koʻrsatkich ekanidan kelib 
chiqilsa, hududlar oʻrtasida farqlanish borligi 
ayonlashadi. Jumladan, Fargʻona viloyati 
bu borada 200 litrlik natija bilan yuqori sarf 
roʻyxatida peshqadamlik qiladi. Undan keyingi 
oʻrinlarni esa 170 litrdan miqdor bilan Toshkent 
shahri va Navoiy viloyati egallagan. Eʼtiborlisi, 
roʻyxat oxiridan oʻrin olgan Surxondaryo 
viloyati va Qoraqalpogʻistonda ham suv sarfi 
JSST meʼyori doirasida — 74-55 litr. Faqatgina 
Qashqadaryo viloyatida 42 litrga toʻgʻri keladi.

Toza ichimlik suvning yuqorida qayd etib 
oʻtilgan hayotimizda tutgan muhim jihatlaridan 
kelib chiqib, keyingi yillarda soha rivojiga 
alohida eʼtibor qaratilyapti. Xususan, keyingi 
7 yilda ichimlik suv taʼminotini yaxshilashga 
20 trillion soʻmga yaqin mablagʻ yoʻnaltirildi. 
Uning hisobidan 2900 dan ortiq suv inshooti va 
43 ming kilometrga yaqin ichimlik suv tarmogʻi 
tortildi.

Isteʼmolchilarga koʻrsatilayotgan xizmat 
sifati va shaffofligini oshirish maqsadida 
ichimlik va oqova suv xizmatlarini hisobga 
olish va nazorat qilishning avtomatlashtirilgan 
“Uzwater” yagona billing tizimi ishga 
tushirildi. Yangi tizim orqali hisob-kitoblarning 
haqqoniyligi va shaffofligi taʼminlandi. Buning 
uchun billing tizimi 10 dan ortiq vazirlik va idora 
maʼlumotlar bazalari bilan integratsiya qilindi.

YIL YAKUNIGA QADAR MARKAZLASHGAN ICHIMLIK SUV BILAN 

TAʼMINLANGANLIK DARAJASI 81 FOIZGA YETKAZILADI

YOXUD SHIRIN QOVUNLAR QISHLOGʻI BOR

Isteʼmolchilar uchun takomillashtirilgan 
shaxsiy kabinet joriy etilib, u orqali 
isteʼmolchilar toʻlovlar hisobotini (oylar, yillar 
kesimida) koʻrib borishi, shu yerning oʻzida 
toʻlovni amalga oshirishi va hisoblagichlar 
maʼlumotlarini kiritishi imkoni yaratildi.

Tizimlarni rejalashtirilgan ehtiyot koʻrikdan 
oʻtkazish, joriy va mukammal taʼmirlash 
dasturlari reglamentini raqamlashtirish boʻyicha 
ham ishlar boshlandi. Ayni paytgacha 38 ta yirik 
suv inshooti raqamlashtirildi. 

Suv sifati va xavfsizligi monitoringi uchun 
“WATER LAB” axborot tizimi joriy etilib, 
testdan oʻtkazilmoqda. Bunda ichimlik suv 
sifatini nazorat qilish imkoniyati sezilarli 
darajada kengaytiriladi. Buning uchun 
mavjud laboratoriyalar toʻliq raqamlashtirilib, 
hisobotlari elektron tarzda yuritiladi.

Bular keyingi yillarda ushbu yoʻnalishda 
amalga oshirilgan ishlarning ayrim jihatlari. 
Endi umumiylikdan konkretlikka oʻtsak. Birgina 
oʻtgan yilda barcha dasturlar doirasida davlat 
budjetidan ajratilgan 5,4 trillion soʻm hisobiga 
qariyb 2600 ta obyektda 11 ming 207 kilometr 
ichimlik va 593 kilometr oqova suv tarmogʻi 
tortildi hamda rekonstruksiya qilindi. Natijada 
ikki mingdan ortiq mahalladagi 1,1 million 
kishi ilk bor toza ichimlik suv bilan taʼminlandi. 
Shuningdek, 2,5 million kishining ichimlik suv 
taʼminoti yaxshilandi.

— “Obod xonadon”, “Obod koʻcha, “Obod 
mahalla” mezoni asosida viloyatimizdan 
tanlab olingan 4 ta mahalla orasida biz ham 
bormiz. Hududimiz qoʻshni Qirgʻiziston 
bilan chegaradosh, 2,5 mingdan ziyod odam 
yashaydi, — deydi Andijon viloyati Qoʻrgʻontepa 
tumanidagi “Qiziltoʻqay” mahalla fuqarolar 
yigʻini raisi Dilmurod Roʻziyev. — Bu yerga 
odam koʻchib kelgan davrdan to shu kungacha 
toza ichimlik suv boʻlmagan. Yuqoridagi dastur 
asosida 548 ta xonadonning har biriga obihayot 
kirib borishi barchani birdek quvontirmoqda. 

Ayni paytda mahalla uchun 2 ta quduq 
qazilmoqda. 11 kilometr ichimlik suv, yana 

shuncha uzunlikda elektr tarmogʻi tortildi. 
Qolaversa, elektr taʼminotini yaxshilash 
maqsadida eski simyogʻochlar oʻrniga 
100 ta temir-beton ustun oʻrnatildi. Yuqori 
kuchlanishdagi 2 ta transformator yangilanadi.

“Oʻzbekiston — 2030” strategiyasini 
“Yoshlar va biznesni qoʻllab-quvvatlash yili”da 
amalga oshirishga oid davlat dasturida suvdan 
oqilona foydalanish madaniyati va suv ishlatish 
samaradorligini oshirish, suv xoʻjaligi sohasida 
raqamli texnologiyalarni joriy etish borasida 
qator dolzarb vazifalar belgilangan. 

— Suv taqchilligi bugungi kundagi 
eng dolzarb, global muammolar sirasiga 
kiradi, — deydi “Oʻzsuvtaʼminot” AJ boʻlim 
boshligʻi Asiljon Muhiddinov. — Tahlillar 
koʻrsatmoqdaki, yurtimizda ichimlik suv 
isrofini kamaytirmasak, 2050-yilga borib, 
“qizil” hududga kiritilgan davlatlar qatoridan 
joy olishimiz mumkin. Buning oldini olish 
maqsadida aniq reja asosida manzilli chora-
tadbirlar koʻrilmoqda. Xususan, soʻnggi 5-6 
yilda aholiga toza ichimlik suv yetkazib berish, 
nazoratini olib borish va monitoring qilish 
borasida 10 dan ortiq meʼyoriy-huquqiy hujjat 
qabul qilindi. Endilikdagi vazifa ichimlik 
suvni aholi xonadonlarigacha yetkazib berish 
bilan birga suv hisoblagichlar bilan taʼminlash. 
Jumladan, strategiyada belgilanganidek, suvdan 
foydalanish va suv isteʼmoli hisobini yuritishda 
“Smart Water”, yaʼni “Aqlli suv” hamda shu 
kabi raqamli texnologiyalarni keng joriy etish 
boʻyicha zarur chora-tadbirlar koʻrishdan iborat.

Sohada inson omilini kamaytirish, 
energiyatejamkor texnologiyalardan samarali 
foydalanish bosqichma-bosqich yoʻlga 
qoʻyilmoqda. Bunga misol tariqasida soʻnggi 

rusumdagi energiyatejamkor nasos uskunalari, 
suvni chuchuklashtiruvchi qurilmalarni keltirib 
oʻtish mumkin. 

Yurtimizning janubi-gʻarbiy hududlarida yer 
osti manbasi shoʻr va ancha qattiqligi sababli ana 
shunday uskunalarni oʻrnatish joriy etilmoqda.

Mamlakatimizga 80 foiz suv chetdan, yaʼni 

transchegaraviy daryolar orqali kirib keladi, 
20 foizi esa hududimizda shakllanadi. Bu esa 
oʻz-oʻzidan suv resurslarini asrab-avaylash 
qanchalik zarurligini koʻrsatmoqda.

Bir jihatga eʼtibor qaratish kerak. Bugun biz 
suvni tejash, undan oqilona foydalanish borasida 
juda koʻp gapiryapmiz. Albatta, bu yaxshi. Shu 
bilan birga, suv tejovchi texnologiyalardan 
kengroq foydalanish, sohani raqamlashtirish 
borasidagi ishlarni jonlantirish kerak. 

Shuningdek, aholida isteʼmol madaniyatini ham 
toʻgʻri shakllantirish zarur.

Joriy yilda davlat dasturi asosida respublika 
budjetidan ajratiladigan 1,3 trillion soʻm 
hisobiga 79 ta loyiha amalga oshiriladi. Natijada 
200 dan ortiq mahallada 1,1 ming kilometr 
tarmoq tortiladi va 64 ta inshoot quriladi. Bundan 

tashqari, xalqaro moliya institutlari ishtirokidagi 
umumiy qiymati 225 million dollar boʻlgan 20 ta 
loyiha doirasida ham ayni yoʻnalishda salmoqli 
ishlar bajarilishi koʻzda tutilgan.

Natijada 1,3 million kishi toza ichimlik suv 
bilan taʼminlanadi, 3 millionining esa taʼminoti 
yaxshilanadi. Umuman, yil yakuniga qadar 
yurtdoshlarimizning markazlashgan ichimlik 
suv bilan taʼminlanganlik darajasi 81 foizga 
yetkaziladi.

2020-yilda bu koʻrsatkich 60 foiz atrofida 
edi. Yana bir qiziq jihat: isteʼmolchilarni suv 
hisoblagichlar bilan taʼminlash darajasi 49 
foizni tashkil qilardi. Koʻrilgan saʼy-harakatlar 
natijasida ayni paytda yurtimizda aholining 
ichimlik suv bilan taʼminlanganlik darajasi 
77 foiz, hisoblagichlar bilan taʼminlanganlik 
darajasi esa 70 foiz boʻlib turibdi.  

“Smart Water” hisoblagichlarini oʻrnatish 
borasida davlat dasturida belgilangan vazifa 
boʻyicha “Oʻzsuvtaʼminot” AJ tomonidan 9 ta 
davlat bilan hamkorlik yoʻlga qoʻyildi. Ayni 
paytda bu jarayon Toshkent shahri, Jizzax va 
Fargʻona viloyatlarida sinov tariqasida amalga 
oshirilmoqda. 

Xoʻsh, nima uchun aynan “Aqlli suv” 
hisoblagichlari? Buning afzallik jihati 
shundaki, bu turdagi suv hisoblagichlarni ishlab 
chiqarayotgan xorij kompaniyalari yuqorida 
qayd etilgan hududlardagi aholi xonadonlariga 
uni oʻz hisobidan oʻrnatib beryapti. Ular bir yil 
davomida sinovdan oʻtkaziladi. Bir yildan keyin 
“Oʻzsuvtaʼminot” AJ va tegishli tashkilotlar 
talablariga javob bergan xorij yoki mahalliy 
kompaniyaning hisoblagichi amaliyotga 
qoʻllaniladi. Bu ham, oʻz navbatida, aholiga 
ancha yengillik yaratadi.

Shu oʻrinda savol tugʻiladi: suv hisoblagichlar 
oʻrnatish aholi uchun qanchalik muhim? Avvalo, 

isteʼmol qilingan suvga haq toʻlashda aniqlikni 
taʼminlaydi, ortiqcha sarf-xarajatning oldini 
oladi. Bu jihat esa, oʻz navbatida, tizimning 
iqtisodiy barqarorligi, shu asosida samarali 
faoliyat yuritishini taʼminlaydi. 

Suv hisoblagichi yoʻq xonadon hisoblagich 
bor xonadonga nisbatan toʻrt barobar ortiq 
pul toʻlaydi. Oddiy aytadigan boʻlsak, bugun 
mamlakatimizda bir kishiga suv isteʼmol 
meʼyori, yuqorida qayd etib oʻtganimizdek, 99,2 
litrni tashkil etadi. Bu agar hisoblagich boʻlmasa, 
aholi kishi boshiga har oyda mana shu hajmdagi 
suv uchun pul toʻlashga majbur, degani.

Oʻz navbatida, oddiy bir texnik sabab 
— hisoblagich yoʻqligi tufayli yuqori haq 
toʻlayotgan aksariyat isteʼmolchi suvni tejash 
haqida oʻylamaydi. Masalan, hovlisini salqinlatish 
uchun ham, avtomobilini yuvish uchun ham toza 
ichimlik suvdan foydalanadi.

Kasb taqozosi va suv tanqisligi 
dolzarbligidan kelib chiqib, fikr yuritilayotgan 
mavzuda qoʻni-qoʻshnilar, tanish-bilishlar 
oʻrtasida kichik bir tadqiqot oʻtkazdim. Yaʼni 
suv hisoblagichi yoʻq xonadonlarda borlariga 
nisbatan qanchalik koʻp yoki kam miqdorda 
suv ishlatilishini oʻrgandim.

Natijalar achinarli. Umumiy tadqiqot 
subyektlarining 10 foizga yaqini har qanday 
neʼmatni asrash, isrof qilmaslik bilan bogʻliq 
milliy qadriyatlarimizga koʻra imkon qadar suvni 
tejashini aytgan boʻlsa, qolgan asosiy qismi 
“vip” tarifdan maksimal foydalanishini maʼlum 
qildi. Endi mamlakatimizda isteʼmolchilarning 
70 foizi hisoblagichlar bilan taʼminlanganidan 
kelib chiqsak, isrof boʻlayotgan suv miqdorini 
tasavvur qilavering. Mana shu yerda nima uchun 
“Aqlli suv” hisoblagichlari oʻrnatilayotgani 
hamda aholining isteʼmol madaniyatini 
oshirishga alohida eʼtibor qaratilayotgani 
ahamiyati yaqqol namoyon boʻladi.

— Quvonarlisi, keyingi paytlarda aholining 
isteʼmol madaniyati ancha oshdi. Xususan, 
bugun isteʼmolchilarning oʻzi suv hisoblagich 
oʻrnatish tashabbusi bilan chiqyapti, — deydi 
“Oʻzsuvtaʼminot” AJ axborot xizmati rahbari 
Akmal Murodov. — Fuqarolardan kelayotgan 
murojaatlarning aksariyati suv hisoblagichlar 
kimning hisobidan qoplanishi haqida boʻlyapti. 
Har yili davlat dasturi asosida markazlashgan 
ichimlik suv bilan taʼminlanadigan hududlarimiz 
bor. Bunda xonadonga qadar suv quvurlari 
tortib boriladi va suv hisoblagichlar quruvchi 
tashkilot tomonidan oʻrnatib beriladi. Avvaldan 
hisoblagichi mavjud isteʼmolchilar esa oʻzi 
sotib oladi va hududidagi Davlat xizmatlari 
markaziga borib, plombalash toʻgʻrisida ariza 
qoldiradi. Xodimlarimiz belgilangan muddatda 
bu xizmatni amalga oshiradi.

Yana bir muhim jihat, sohani raqamlashtirish 
bugungi zamon talabi boʻlishi bilan birga suv 
isrofi, ortiqcha ovoragarchilik va sarf-xarajatning 
oldini oladi. Ana shu maqsadda bugun sohada 
geoaxborot tizimi yoʻlga qoʻyilmoqda. Bu tizim 
doirasida mavjud ichimlik suv tarmoqlari va unga 
tegishli uskunalar raqamlashtiriladi. Masalan, 
muayyan hududdagi suv bosimi, uskunalar 
holati doimiy monitoring qilib boriladi. Bundan 
tashqari, inshoot va tarmoqlarni, suv holati va 
uskunalarni inson omilisiz, yaʼni masofadan 
turib boshqarish va kuzatish imkoniyati ham 
yaratiladi. 

Bugun suv bilan bogʻliq ekologik 
muammolar barchamiz uchun ogohlik 
qoʻngʻirogʻi hisoblanishi kerak. Bundan har 
birimiz tegishli xulosa chiqarib, suvni tejash va 
isrof qilmaslik tamoyilini kundalik mezonimizga 
aylantirishimiz zarur. Zero, global muammolar, 
aslida, kichik eʼtiborsizliklardan kelib chiqadi. 
Eng asosiysi, bugun bizga hayot va zavq 
ulashayotgan toza ichimlik suvdan kelajak avlod 
ham bizdek bahra olishga haqli.

Maqolani yozish jarayonida suvning jildirab 
oqishidagi oʻziga xos ohangni bejiz hayot 
qoʻshigʻiga mengzashmaganini tushundim. 
Zero, suv tanamizga kuch va tiriklik, tabiatga 
yashillik, hayotga davomiylik quvvatini baxsh 
etadi.

Lutfulla SUVONOV,
 “Yangi Oʻzbekiston” muxbiri

Boshlanishi 1-betda

“DORA-F” TA’MI
Toshloq tumanidagi “Besarang” mahalla fuqarolar yigʻinida qovun 
pishdi. Ichki va tashqi bozorda xaridorgir boʻlgan “Dora-F” qovun navi 
ertapisharligi va shirin taʼmi bilan ajralib turadi.

“Besarang” mahalla fuqarolar yigʻini aholisining 
90 gektar tomorqasi bor. Bu yilgi koʻklamda 
maydonning 40 gektarida qovun parvarishlandi. 
Joriy mavsumda tashqi bozorga 400 tonnadan 
ortiq mahsulot eksport qilindi. Bu yerda tayyor 

mahsulotlarni sotishga ixtisoslashtirilgan ulgurji 

bozor faoliyati yoʻlga qoʻyilgan. Mahsulotlar 
shu yerda saralanib, mashinalarga ortiladi. Ayni 

kunda poliz va sabzavot mahsulotlarini saqlashga 

moʻljallangan muzlatkich qurish borasida ishlar 
qilinyapti. Bu tashabbus aholi tomorqalari va 

fermer xoʻjaliklarida yetishtirilgan poliz va 
sabzavot ekinlarini yil davomida saqlash va eksport 

qilish imkonini beradi.

“Besarang” mahalla fuqarolar yigʻini tuman 
markazidan birmuncha olisda joylashgan. Aholining 

asosiy daromadi tomorqachilik va chorvachilikdan. 

Bu yerdagi har bir qarich yer hisob-kitobli. 

Mavsumda ikki-uch marta hosil olinadi. Shu bilan 

birga, ishsiz, ijtimoiy himoyaga muhtoj oilalar 

ham bor. Ular bandligini taʼminlash orqali doimiy 
daromadga ega boʻlishiga koʻmaklashiladi. Bu 

jarayonda “Sayxunobod tajribasi” qoʻl kelmoqda. 
Hokim yordamchisi bir sotix tomorqadan kamida 

1-2 million soʻm daromad olish imkonini beradigan 
biznes-rejani aholiga taqdim etib kelmoqda.

“Sayxunobod tajribasi” asosida kam 

taʼminlangan 5 xonadonda issiqxona, 
parrandachilik, chorvachilik, asalarichilik 

yoʻnalishlarini rivojlantirish uchun imkoniyat 
yaratib berildi.

Asadbek Murodaliyev 26 yoshda. Hunari 

yoʻqligi uchun xorijda ishlab, kun oʻtkazib 
yurgandi. “Sayxunobod tajribasi” doirasida 

tomorqasidagi 4 sotix yerda issiqxona qurilib, 
5 ta asalari oilasi berildi. Hozir Asadbekning 

tomorqasida ish qizgʻin, boʻsh qolgan yerning 
oʻzi yoʻq. Erta koʻklamda ekilgan bulgʻor 
qalampiri hosilga kirgan. Guldan gulga qoʻnib, bol 
yigʻayotgan bolarilardan sanoqli kunlardan soʻng 
asal olinadi.

— Issiqxonadan uch marta hosil olish 

imkoniyati bor, — deydi Asadbek hosil 

nishonalarini koʻrsatib. — Hozirgacha 25 
million soʻmdan ortiq mahsulot sotdik. Kuzgi 
bodring, koʻkat yetishtirishni niyat qilganmiz. 
Asalari oilalari ham yaxshi rivojlanyapti. Beshta 

asalari oilasi berilgandi. Mirishkor asalarichilar 

tavsiyasi bilan ularni koʻpaytiryapmiz. Hokim 
yordamchisi koʻmagida ishlab chiqilgan biznes 
loyihamizga koʻra, barcha yoʻnalishdan 68 
million soʻmdan ortiq daromad olishni koʻzlab 
turibmiz. Endi chetga borib ishlashga ham 

zarurat qolmadi. Uy-joyimizda qulay shart-
sharoit yaratyapmiz.

Mahalladagi yaxshi tashabbuslardan yana  

biri — “Temir daftar”, “Ayollar daftari”, “Yoshlar 

daftari”ga kiritilgan 51 fuqaroga 6,5 gektar 

unumdor ekin maydoni 30 yil muddatga berildi. 

Suvga qulay, unumdor yerdan bir mavsumda ikki-

uch marta hosil olinyapti. Erta koʻklamda qovun, 
karam va kuzgi sabzavot ekinlari ekilib, daromad 

koʻtarilyapti.
— Ayni kunda “Sayxunobod tajribasi”ni yana 

7 oilada ommalashtirish uchun ishlayapmiz, — 

deydi mahalladagi hokim yordamchisi Muhriddin 

Mamadaliyev. — Shu kunga qadar asalarichilik, 

tomorqachilik va xizmat koʻrsatish yoʻnalishlarini 
qoʻllab-quvvatlash maqsadida 850 million soʻmlik 
imtiyozli kredit ajratilgan. Bundan tashqari, 

tadbirkorlik faoliyatini kengaytirish istagini 

bildirgan tashabbuskorlarning imtiyozli kredit 

olishiga  koʻmaklashyapmiz.
Nodirbek Mirzamatov ana shunday 

tashabbuskorlardan. U asalari oilasini parvarishlash 
va koʻpaytirishda yaxshi tajribaga ega. Bugun  
100 ta asalari oilasi bor. Joriy mavsumda bankdan 

olingan kredit hisobiga ularni 220 taga yetkazdi. 

Ayni kunda kasanachilik asosida mahsulot 

yetishtiryapti. Sohaga qiziqqan yoshlarning malaka 

oshirishiga koʻmaklashyapti.
— Mahallamizdagi har bir tomorqadan samarali 

foydalanish, daromad salmogʻini 60-70 million 
soʻmga olib chiqish boʻyicha loyiha namunalari 
tuzganmiz, — deydi mahalla fuqarolar yigʻini raisi 
Dilmurod Qosimov. — Uquvi bor hunarmandlarga 
xomashyo, uskuna uchun aylanma mablagʻ 
olish, biznes loyihalar tayyorlashga koʻmak 
beryapmiz. Tomorqachilik, dehqonchilik uchun 

ajratilgan yerda sarxil meva-sabzavot yetishtirib, 

eksport qilish, chorvachilik, parrandachilik, 

baliqchilik, asalarichilik orqali roʻzgʻorga 
baraka kiritish mumkinligini amaliy misollar 

bilan tushuntiryapmiz. Ajratilgan mablagʻdan 
maqsadli va aniq hisob-kitob asosida foydalanish, 

kichik qayta ishlash tarmoqlari qurish, odamlarni 

mahsulot ishlab chiqarishga oʻrgatish, kooperatsiya 
va kasanachilikni kengaytirish orqali yangi ish 

oʻrinlari yaratish yuzasidan suhbatlar oʻtkazib, 
kerakli tushunchalar berib boryapmiz.

Aholi daromadi, bozorlar toʻkin-sochinligini 
taʼminlash, turmush farovonligini oshirishda 
tomorqadan unumli foydalanishning oʻrni 
katta. Xalqimiz bejiz yerni xazinaga, tuproqni 

oltinga qiyoslamaydi. Zero, unga mehr berib, 

eʼzozlasangiz, sizdan saxovatini ayamaydi.

Rasuljon KAMOLOV,
“Yangi Oʻzbekiston” muxbiri

HAYOT QO‘SHIG‘I

Sayxunobod tajribasi

Joriy yilda davlat dasturi 
asosida respublika 
budjetidan ajratiladigan 1,3 
trillion soʻm hisobiga  
79 ta loyiha amalga 
oshiriladi. Natijada  
200 dan ortiq mahallada 
1,1 ming kilometr 
tarmoq tortiladi va 64 ta 
inshoot quriladi. Bundan 
tashqari, xalqaro moliya 
institutlari ishtirokidagi 
umumiy qiymati 225 
million dollar boʻlgan 20 ta 
loyiha doirasida ham ayni 
yoʻnalishda salmoqli ishlar 
bajarilishi koʻzda tutilgan.

“Prezidentimizning shaxsan oʻzi haj amalini ado etayotgan yurtdoshlarimizga 

telefon qilib hol-ahvol soʻragani nafaqat ziyoratchilarni, balki hammamizni xursand qildi. Shu 
bilan birga, hojilarimizning davlatimiz rahbariga tabrik va murojaatlari tarixiy voqea boʻldi”.

DAVR 
NAFASI

— Abdulla Avloniyning bunday gapi 
bor: “Insonlarni yaxshilikgʻa chaqirguvchi, 

— Muqaddas haj ziyoratini amalga 
oshirayotgan vatandoshlarimizning 
“Biz, oʻzbekistonlik hojilar yurtimizga 

— Prezidentimizning haj safariga borgan 
yurtdoshlarimiz bilan muloqotini eshitib, 
tahlil qilib, amin boʻldimki, Oʻzbekistondek 
muqaddas yurtda inson manfaatlari, uning 

— Mahallamiz “yettiligi” bilan 
birgalikda ziyoratdan qaytadigan 
hamyurtlarimiz ishtirokida har bir koʻcha, 
xonadonda maʼnaviy-maʼrifiy targʻibot 
ishlarini amalga oshirishga tayyorgarlikni 
boshlab yubordik.

Ziyoratchilarimiz yurtga qaytganidan 
soʻng mahalla ahli, ayniqsa, yosh avlod 
vakillari oʻrtasida tarbiyaviy ishlarni 
kuchaytirish, ezgu amallarni koʻpaytirishga 
hissa qoʻshishi barchani birdek quvontirdi 
desam, adashmagan boʻlaman.

Shu bilan birga, yaqin kunlarda muqaddas 
haj ziyoratidan qaytib keladigan hojilarning 
hayotiy va ish tajribasidan kelib chiqib, 
maqsadli targʻibot guruhlarini tashkil etish 
belgilandi.

— Xalqimiz mehr-muruvvat, yaxshilik, 
saxovat ramzi boʻlgan Qurbon hayitini katta 
xursandchilik bilan kutib oldi. Islom tinchlik, 
ezgulik, maʼrifat dinidir. Bu bayramda xalqimiz 
eng koʻp ulugʻlaydigan insonparvarlik, doʻstlik, 
yaxshi qoʻni-qoʻshnichilik anʼanalari bugun 
davlatimiz siyosatining ham asosiy boʻgʻinlarini 
tashkil qilmoqda. 

Prezidentimizning shaxsan oʻzi haj amalini 
ado etayotgan yurtdoshlarimizga telefon qilib 
hol-ahvol soʻragani nafaqat ziyoratchilarni, 
balki hammamizni xursand qildi. Shu bilan 
birga, hojilarimizning davlatimiz rahbariga 
tabrik va murojaatlari tarixiy voqea boʻldi.

Eng muhimi, endi ziyoratchilarimiz nafaqat 
hoji ona, hoji ota, balki biz bilan birga, tarbiya, 
maʼrifat, maʼnaviyat targʻibotida safdosh 
boʻlishi, ezgu amallarini davom ettirishi 
quvonarlidir. Chunki ular ibrat, yoshlarga yoʻl 
koʻrsatishda eng munosib insonlardir. Hozir 
Fargʻona viloyatidan 1600 ziyoratchining orzusi 
amalga oshib, muqaddas amalni bajarmoqda. 
Ilk bor Fargʻona shahridan aviaparvozlar yoʻlga 
qoʻyilgani yanada qulaylik muhitini yaratdi.

Muftiy aytganidek, hojilarimizni kutib 
olishdagi isrofgarchilik, dabdababozliklar 
bizga yot, uning oʻrniga ezgu amallarni bajarib, 

— Bu yilgi Qurbon hayiti yana ham 
mazmunliroq, jamiyat, xalq, millat taqdiri bilan, 
davlatimizning dunyodagi mavqei bilan bogʻliq 
boʻlgan juda katta ijtimoiy hodisaga aylandi. 
Xususan, hojilarimiz muqaddas haj ziyoratini 
amalga oshirayotgan paytda Prezidentimizga 
yoʻllagan  murojaati har bir qalbning yaxshilik, 
muruvvat, muhabbat, tinchlik bilan esh boʻlib 
ketgani ham fuqarolik, ham Alloh oldidagi 
muqaddas burchlarning namoyon boʻlgani, 
deyish mumkin. Zotan, har bir musulmon ikki 
qadriyat oldida doim javobgar: biri tugʻilib 
oʻsgan zamini — Vatani boʻlsa, ikkinchisi 
Yaratuvchi qarshisida. Shu ikki tuygʻu mujassam 
boʻlib, ruhiy barkamollik shakllanadi. 

Hojilarimizning jamiyatda maʼrifat 
tarqatishga, ziyo ulashishga masʼul, yoshlar 
tarbiyasida yetakchi boʻlib safimizga 
qoʻshilayotgani “Maʼrifat” targʻibotchilar 
jamiyati aʼzosi sifatida koʻnglimni koʻtardi, 
gʻurur bagʻishladi.

Bugungi globallashuv davrida insoniyat 
qadriyatlardan uzoqlashayotgan, axloqiy 
tanazzul kuchayayotgan bir zamonda 
Oʻzbekistonda ikki jihat — dunyoviylik va 
qadriyatlar, ezgu gʻoyalarning birlashuvi bizning 
milliy qudratimiz, Uchinchi Renessans asosidir, 
deyish mumkin.

— Haqiqatan, hojilik sharaf. Musulmon 
inson borki, hajga borishni niyat qiladi. Bu 
kunlarga yetganlar bor, yetmaganlar bor, 
deyilganidek, bugun qashqadaryolik 801 
nafar yurtdoshimizga ana shunday baxt nasib 
etdi. 

 — Hojilarimizning murojaatini eshitib, 
albatta, quvondim. Ular yurtimizda maʼrifat, 
maʼnaviyat, axloq targʻiboti bilan shugʻullanishni 

Muzaffar XASAMIDDINOV,
Jizzax viloyati Paxtakor tumani 
“Oqbuloq” mahalla fuqarolar 
yigʻini raisi:

Sayidali NURMAHMATOV,
Surxondaryo viloyati Muzrabot 
tumani “Al Hakim at-Termiziy” 
mahalla fuqarolar yigʻini raisi: 

Jumaboy RAHMONQULOV,
Sirdaryo viloyati Boyovut 
tumani “Navbahor” mahalla 
fuqarolar yigʻini raisi, 
“Doʻstlik” ordeni sohibi:

Oltingul JONIBEKOVA,
Nukus shahridagi “Navroʻz” 
mahalla fuqarolar 
yigʻini raisi:

his-tuygʻulari bosh ezgu maqsad darajasiga 
chiqdi.

Joriy yil 15-iyunda hojilarning 
Arafot vodiysida eʼlon 
qilgan murojaatida “Yangi 
Oʻzbekistonning fidoyisi boʻlib, 
maʼnaviyat targʻibotchisiga 
aylanamiz”, degan tashabbusi 
mahalla tizimi xodimlari 
tomonidan juda katta eʼtirof 
bilan qabul qilindi.

Mahallamizdan haj ziyoratida boʻlgan 
3 fuqaro bilan dabdabalardan voz kechish, 
iqtisod qilingan mablagʻlarni ehtiyojmand 
oilalarni moddiy qoʻllab-quvvatlash, chet 
eldan qaytgan fuqarolarning tadbirkor 
boʻlishiga koʻmaklashish, taʼlim olayotgan 
yoshlarni qoʻllab-quvvatlashga sarflashga 
kelishib olindi.

Mazkur ezgu ishlar aholi oʻrtasida oʻzaro 
hurmat va hamjihatlik muhitini mustahkamlash, 
ularni yurtimizdagi islohotlardan xabardor etish, 
aholida shukronalik hissini oshirishga xizmat 
qiladi.

Xususan, hojilarimiz ishtirokida ishsizlar 
bandligini taʼminlash, jinoyatchilikka 
moyil shaxslar bilan yakka tartibda ishlash, 
ajrim yoqasida turgan va notinch oilalarni 
sogʻlomlashtirish, turli yot gʻoyalar taʼsiriga 
tushib qolgan shaxslar va ularning oila 
aʼzolari bilan manzilli ishlash mexanizmlari 
yoʻlga qoʻyiladi.

Komila KAROMOVA, 
Respublika Maʼnaviyat va 
maʼrifat markazi Qashqadaryo 
viloyati boʻlimi rahbari:

Masalaning yana bir muhim jihati, hojilik 
sharaf boʻlishi bilan birga, katta masʼuliyat 
ham. Halol, pok boʻlib yurishga, Vatan baxt-
saodati uchun vijdonan mehnat qilishga 
kirishiladi. Demak, hojilik hamma havas 
qiladigan ulugʻ amallarda, yurish-turishda, 
bir soʻz bilan aytganda, yuksak maʼnaviyatda 
namoyon boʻladi. Shu maʼnoda, saflarimizning 
hojilarimiz bilan yanada kengayayotgani, 
mustahkamlanayotganidan xursandmiz. 

Haj amallarini ixlos bilan ado etayotgan 
yurtdoshlarimiz, muftiy hazratlari aytganidek, 
yordamga muhtojlarning homiysi boʻlib 
qaytishini qayta-qayta bildiryapti. Ular hayotda 
yoʻlini yoʻqotgan, chora topishda qiynalayotgan 
yurtdoshlarimizga hayotiy tajribalari bilan 
yordam beradi. Yoshlar vatanparvar boʻlib 
voyaga yetishida oʻrnak boʻladi.

Chunki insonni tarbiya voyaga yetkazadi, 
hayotda munosib oʻrin topishiga yordam beradi. 
Tarbiya, maʼnaviyat har qanday jaholatning 
oldini oladi, ularga qarshi mustahkam toʻsiq 
vazifasini oʻtaydi. Taraqqiyotimizning asosiy 
tayanchi ham tarbiyadir. Demak, hojilarimiz 
bogʻchalardan maktabgacha, mahalladan 
tashkilotlargacha maʼnaviyat targʻibotchilari 
bilan yonma-yon, bir safda hamkor, hamjihat 
boʻladi. Mamlakatimizda mehr-oqibat, tinchlik-
totuvlikni mustahkamlashga birgalikda harakat 
qilamiz.

— Ayni damda haj ziyoratidagi 15 mingga 
yaqin yurtdoshimizning davlatimiz rahbariga 
yoʻllagan murojaati bilan tanishib, juda xursand 
boʻldik. Hojilarimizning ezgu niyatlari maʼrifat, 
maʼnaviyat, axloq tarbiyasi, shukronalik 
tuygʻularini yanada shakllantirish mavzularida 
targʻibot ishlari bilan bogʻlanishi oʻziga xosdir. 
Buni barcha mahalla raislari juda toʻgʻri va ezgu 
gʻoya deb hisoblamoqda.

Biz ham hojilarimiz qaytib kelishi bilan 
targʻibot ishlarini boshlash boʻyicha tay yorgarlik 
koʻryapmiz. Ularning ishtirokida bandlikni 
taʼminlash, jinoyatchilikka moyil shaxslar bilan 
yakka tartibda ishlash, ajralish yoqasida turgan 
va notinch oilalarni sogʻlomlashtirish, turli yot 
gʻoyalar taʼsiriga tushib qolgan shaxslar va 
ularning oila aʼzolari bilan manzilli ishlashda 
aniq maqsad va rejalar belgilab oldik.

Mazkur ishlar bugungi kunda barcha mahalla 
faollari birlashishiga, kelgusida mamlakatimiz 
har tomonlama rivojlanishiga katta hissa 
qoʻshishiga ishonch bildiraman.

Maʼsudjon SULAYMONOV, 
Respublika Maʼnaviyat va 
maʼrifat markazi Fargʻona 
viloyati boʻlimi rahbari:

Feruza AKROMOVA, 
Respublika Maʼnaviyat va 
maʼrifat markazi faoli:

Alisher UBAYDULLAYEV, 
Respublika Maʼnaviyat va maʼrifat 
markazi faoli:

kimningdir ogʻirini yengil, mushkulini oson 
etish qilingan muqaddas ziyoratga yana ham nur 
bersa, ajab emas.

Bugun maʼnaviyat har sohadan oldinda, 
yoshlar tarbiyasida yetakchi, vatanparvarlik, 
ezgu gʻoyalarni bayroq qilishi eng muhim 
vazifalardan biridir. Hojilarimiz bu vazifalarni 
bajarishimizda bizga eng yaqin koʻmakchi 
boʻlishiga ishonaman. Shu maqsadda Respublika 
Maʼnaviyat va maʼrifat markazi Oʻzbekiston 
mahallalari uyushmasi bilan birgalikda “Yangi 
Oʻzbekistonning fidoyisi boʻlib, maʼnaviyat 
targʻibotchisiga aylanamiz”, degan tashabbusni 
amaliyotga samarali joriy etish boʻyicha qator 
ishlarni boshladi. Xususan, hojilar tomonidan 
mahallalarda, aholi oʻrtasida maʼnaviy-maʼrifiy 
targʻibot tadbirlarini oʻtkazish boʻyicha chora-
tadbirlar dasturi yaratilib, targʻibot guruhlari 
shakllantirildi, ular uchun maxsus oʻquv-
seminar dasturi ishlab chiqildi. 

qaytganimizdan keyin yangi Oʻzbekistonning 
fidoyisi boʻlib, maʼnaviyat targʻibotchisiga 
aylanamiz” degan tashabbusi mahalla tizimi 
xodimlariga katta yordam boʻladi. “Oqbuloq” 
mahalla fuqarolar yigʻinida yashovchi 3 
kishi haj ziyoratiga ketgan boʻlib, ular qaytib 
kelganidan soʻng qator targʻibot ishlari boʻyicha 
aniq manzilli rejalar tuzib qoʻydik. Xususan, 
ular bilan birgalikda mahallamizda maʼnaviyat, 
din, xotin-qizlar, taʼlim sohasida eng faol, ziyoli 
va boshqalarga namuna boʻladigan oʻndan 
ortiq targʻibotchi roʻyxatini shakllantirib, 
ularning oʻzaro hamkorligini taʼminlagan holda 
mahallamizdagi targʻibot-tashviqot ishlarini 
kuchaytirishni maqsad qilib oldik.

Shu bilan birga, haj ziyoratidan qaytib 
kelayotganlarning oila aʼzolari va yaqinlari 
bilan suhbat oʻtkazilib, kutib olish jarayonlarida 
ortiqcha dabdababozlikka yoʻl qoʻymaslik 
tushuntirildi. 

Mahallada targʻibot ishlarida aynan 
muqaddas haj ziyoratini amalga oshirib kelgan 
faollar ishtirok etishi juda katta natija beradi. 
Ularning biz bilan birga boʻlishi jamiyatimiz har 
tomonlama rivojlanishiga imkoniyat boʻladi deb 
oʻylayman.

Narzulla JOʻRAYEV, 
“Maʼrifat” targʻibotchilar 
jamiyati aʼzosi: 

Targʻibot, avvalo, maqsadli, rejali, aniq 
qoʻllanmalar asosida olib borilsa, samarali 
boʻladi. Shu sababli Respublika Maʼnaviyat 
va maʼrifat markazi tomonidan hozir 
targʻibotchilarga aholi oʻrtasida oʻzaro hurmat 
va hamjihatlik muhitini mustahkamlash, ularni 
yurtimizdagi islohotlardan xabardor qilish, 
odamlarda shukronalik hissini oshirishga 
qaratilgan bilimlar yetkazish hamda hojilar bilan 
maʼnaviy-maʼrifiy ishlarni tashkil etish boʻyicha 
tavsiyalar ishlab chiqilmoqda. 

Hojilarning hayotiy va ish tajribasidan kelib 
chiqib, 4 ta yoʻnalish boʻyicha maqsadli targʻibot 
guruhlari tashkil qilinishi nazarda tutilmoqda. 
Bunda asosiy eʼtibor jinoyatchilikka moyil, 
turli yot gʻoyalar taʼsiriga tushib qolgan, ajrim 
yoqasidagi yoshlar bilan ishlash yoʻnalishida 
ulardan eng yaqin koʻmakchi sifatida foydalanish 
maqsadga muvofiq boʻlishi koʻrib chiqildi. 

niyat qilgan. Bu juda ezgu va toʻgʻri gʻoya deb 
bilaman. Hojilar mahalladoshlari, qarindoshlari 
uchun ibrat boʻladi, soʻzlari oltinga teng duodek 
qabul qilinadi. Bu bilan ular oʻz-oʻzidan 
mahallasida tarbiya, axloq targʻibotchisiga 
aylanadi. 

Targʻibotchining masʼuliyati katta, fidoyiligi 
koʻp, oʻzini tutishi, soʻzi ham ibratli boʻlishi 
kerak. Shu maʼnoda, bunga har taraflama 
maʼnaviy haqqi bor hojilarimizning qoʻshilishi, 
oʻylaymanki, bu boradagi ishlarimizni yangi 
bosqichga olib chiqishga koʻmak beradi.

Hozir Respublika Maʼnaviyat va maʼrifat 
markazi tomonidan hojilarni targʻibotchi 
sifatida saflarga qoʻshish, ular bilan ishlash, 
targʻibot tadbirlarini tashkil qilish boʻyicha 
alohida chora-tadbirlar, loyiha va seminar-
treninglar boshlanishi bilan birga, joriy yil 
tashkil etilayotgan yangi tajribadan kelib 
chiqib, 2025-yilda haj ziyoratiga boradigan 
fuqarolar bilan manzilli ishlash yoʻnalishida 
ham muhim ishlar boshlab yuborilgani 
quvonarli. 

yomonlikdan qaytarguvchi bir ilmdur. Yaxshi 
xulqlarning yaxshiligini, yomon xulqlarning 
yomonligini dalil va misollar ila bayon 
qiladurgan kitobni axloq deyilur”. Har bir 
insonning ilmi uning axloqi, madaniyati, 
maʼnaviyatida aks etadi. 

Hojilarimiz oʻz mahallasi, qoʻni-qoʻshnisi, 
yoshlar tarbiyasida masʼuliyatni zimmasiga 
olishni niyat qilgan. Shu bilan birga, ularda 
vatanparvarlik tuygʻularini singdirishga 
xizmat qilishga tayyorligini bildirdi. Ular 
bizning safimizda, yonimizda yelkadosh 
boʻlib targʻibotchiga aylanayotgani quvonarli 
hol. Bu esa jamiyatimizda maʼnaviyatni 
yuksaltirish, tarbiya, axloq masalalarini 
mustahkamlashda yanada katta imkoniyat 
boʻladi.

“Yangi Oʻzbekiston” muxbiri 
Nodir MAHMUDOV 

yozib oldi.

Shukuh 

— Mahallamizdan matematika fani 
oʻqituvchisi, uzoq yillar davomida umumtaʼlim 
maktabi direktori boʻlib ishlagan Mahammat-
yusuf ota Valiyev hozirgi kunda muqaddas haj 
ziyoratini amalga oshirmoqda.

Targʻibot tadbirlarini uning ishtirokida 
davom ettirish boʻyicha tayyorgarliklarni 
boshladik. Xususan, aholi oʻrtasida 
oʻzaro hurmat va hamjihatlik muhitini 
mustahkamlash, ularni yurtimizdagi 
islohotlardan xabardor qilish, aholida 
shukronalik hissini oshirishga qaratilgan 
tadbirlar tashkillashtiriladi.

Bundan tashqari, mahallamizdagi 
ehtiyojmand, ijtimoiy himoyaga muhtoj 
fuqarolarga moddiy va maʼnaviy koʻmak berish, 
xayriya, mehr-muruvvat va yordam koʻrsatish 
ishlarini koʻpaytirib, turli marosim, toʻy-

maʼrakalarda dabdababozlik, isrofgarchilikka 
yoʻl qoʻymaslikka yoʻnaltirilgan targʻibot 
tadbirlari oʻtkazishni belgilab oldik.

Hojilarimiz yurtimizga qaytganidan 
soʻng ushbu tashabbuslarni qatʼiy amalga 
oshirish niyatida ekani bizga amaliy yordam 
boʻladi.

Shuhrat HOJIKAMOLOV,
Fargʻona viloyati Oltiariq 
tumani “Ustoz” mahalla 
fuqarolar yigʻini raisi:

2024-yil 20-iyun, 121-son

HAJ AMALLARINI IXLOS BILAN ADO ETAYOTGAN 
YURTDOSHLARIMIZ, MUFTIY HAZRATLARI 
AYTGANIDEK, YORDAMGA MUHTOJLARNING 
HOMIYSI BOʻLIB QAYTISHINI QAYTA-QAYTA 
BILDIRYAPTI. ULAR HAYOTDA YOʻLINI 
YOʻQOTGAN, CHORA TOPISHDA QIYNALAYOTGAN 
YURTDOSHLARIMIZGA HAYOTIY TAJRIBALARI 
BILAN YORDAM BERADI. YOSHLAR VATANPARVAR 
BOʻLIB VOYAGA YETISHIDA OʻRNAK BOʻLADI.

Boshlanishi 1-betda

MA’NAVIY SABOQ, MA’RIFIY TARG‘IBOT — 
EZGU AMAL, MUQADDAS 

ZIYORATNING DAVOMIYLIGI

YANGI O‘ZBEKISTONJARAYON
Energiya resurslaridan oqilona foydalanishga qaratilgan jarayonlar majmuyi energiya 

samaradorligiga beriladigan birlamchi taʼrifdir. Binolarning energiya taʼminoti yoki ishlab 
chiqarish jarayonlari uchun kamroq energiya sarflash evaziga kerakli natijaga erishish ham 

samaradorlik koʻrsatkichi hisoblanadi.4
2024-yil 20-iyun, 121-son

Kun mavzusi

Energetika tizimida samaradorlik 
taʼminlanmas ekan, barqaror energiya taʼminotiga 
erishib boʻlmaydi. Iqlim sharoitlarining keskin 
oʻzgarishi, anomal issiq va sovuqlar tufayli 

Bu yaqin kunlarda, oʻzimizda boʻlgan voqea. 
Eshitgach, oddiy yelim xaltaning ongsiz va 
tilsiz jonivorlar uchun qanchalik zarar ekanini 
chuqurroq angladim. Qachon qishloqqa borsam, 
har yerda sochilib yotgan yelim xaltalarni 
koʻrsam, kimningdir moli oʻt bilan yamlab yutib 
qoʻymasin-da ishqilib, deya olib, chiqindixonaga 
tashlaydigan boʻldim.

Ijtimoiy tarmoqlarda tarqalgan yana bir 
videoda qushning yelim xaltaga oʻralib 
qolgani aks etgan. Uning holati juda achinarli, 
ovchi yoki yirtqich oʻljasiga aylanmay, oddiy 
yelim xalta iskanjasida qiynalib yotibdi. 
Darhaqiqat, plastmassa mahsulotlarning 
tabiatga yetkazayotgan zarari tadqiq 
qilinmoqda, xalqaro minbarlardan bong 
urilmoqda, biroq zararni bartaraf qilish 
boʻyicha joʻyali takliflar ishlab chiqilishi 
yoʻlga qoʻyilsa, ayni muddao.

Bugungi kunda plastmassa mahsulotlar 
kundalik hayotimizning shu qadar ajralmas 
qismiga aylanib ulgurdiki, ularsiz ishimiz 
bitmaydigan boʻlib qoldi. Ishlatadigan 
hamma narsalarimiz, idishlardan tortib, 
qoshiq va sanchqilarimizgacha plastmassadan 
tayyorlangan. Doʻkon yoki bozorga borsak 
ham xaridlarimiz yelim xaltasiz bitmaydi. 
Hatto ovqatlanishda ishlatiladigan chinni 
idishlarimiz oʻrnini ham plastmassa kosalar 
egallab oldi. Plastiklarning hayotimizga shu 
qadar oʻrnashib olganidan ularning zarari 
haqida oʻylab ham koʻrmaymiz. Koʻchaga 
chiqsangiz, yoʻlaklarda sochilib yotgan 
sellofanlarga duch kelasiz. 

Ulugʻbek OʻRUNOV, 
“Oʻzbekiston milliy elektr 
tarmoqlari” aksiyadorlik 
jamiyati axborot xizmati 
rahbari 

kuzatilayotgan holatlar, energiya resurslarini 
tejashga beeʼtibor qarashimiz bizni shunga 
undamoqda. Davlatimiz rahbarining 2019-
yil 22-avgustdagi “Iqtisodiyot tarmoqlari va 
ijtimoiy sohaning energiya samaradorligini 
oshirish, energiya tejovchi texnologiyalarni joriy 
etish va qayta tiklanuvchi energiya manbalarini 
rivojlantirishning tezkor chora-tadbirlari 
toʻgʻrisida”gi qarorida “iqtisodiyot tarmoqlari 
va ijtimoiy sohaning energiya samaradorligini 
oshirish, energiya tejovchi texnologiyalar 
va qayta tiklanuvchi energiya manbalarini 
keng joriy etish davlat siyosatining hozirgi 
bosqichdagi dolzarb yoʻnalishlaridan biri” 
ekani taʼkidlab oʻtilgan. Shundan kelib chiqib, 
ishxonalarda, aholi yashash punktlarida va 
korxonalarda energiya tejovchi texnologiyalarni 
keng joriy etish hamda qayta tiklanuvchi 
energiya manbalaridan foydalanish boʻyicha 
zarur choralar qabul qilinishi belgilab berildi. 
Bunga oʻsha tashkilot-u muassasalarning 
birinchi rahbarlari, Qoraqalpogʻiston 
Respublikasi Vazirlar Kengashi raisi, viloyatlar, 
Toshkent shahri, tuman va shaharlar hokimlari 
shaxsan javobgar ekani koʻrsatib oʻtildi.  

2020-yil 1-yanvardan boshlab esa yakka 
tartibdagi uy-joy qurilishidan tashqari barcha 
binolar va inshootlarni loyihalashtirishda, 
rekonstruksiya qilish hamda qurish uchun 
loyiha hujjatlarini ekspertizadan oʻtkazishda 
energiya samaradorligi koʻrsatkichlarini ham 
taqdim etish majburiyati qoʻyildi. Davlat 
organlari va tashkilotlari oʻz balansidagi bino-
inshootlarda yoritish tizimlari uchun zamonaviy 
energiyatejamkor mahsulotlar, uskuna va 
jihozlardan foydalanishi shartligi qayd etildi.  

Vazirlar Mahkamasining 2006-yil 
7-avgustdagi “Yoqilgʻi-energetika resurslari 
isteʼmolchilarini energetika tekshiruvidan va 
ekspertizadan oʻtkazish qoidalarini tasdiqlash 
toʻgʻrisida”gi qarorida energiyani tejash va 
samarali foydalanishga bunday taʼrif berilgan:

— energiyani tejash — energetika 
resurslaridan samarali foydalanishga 
yoʻnaltirilgan huquqiy, tashkiliy, ilmiy, ishlab 

chiqarish, texnik va iqtisodiy chora-tadbirlarni 
amalga oshirish;

— energetika resurslaridan samarali 
foydalanish — texnika va texnologiyalar 
rivojlanishining mavjud darajasida hamda 
atrof-muhitni muhofaza qilishga qoʻyiladigan 
talablarga rioya qilgan holda energetika 
resurslaridan foydalanishning iqtisodiy oʻzini 
oqlagan samaradorligiga erishish.

 Dunyoda qanday? 

Koʻplab mamlakatlarda energiya isteʼmoli 
masalalari 1970-yillardan buyon davlat siyosati 
va maxsus dasturlar orqali amalga oshirib 
kelinadi. Bugungi kunda sanoat sektori dunyoda 
ishlab chiqariladigan yillik energiya hajmining 
qariyb 40 foizini isteʼmol qiladi va atrofga 
taxminan shuncha miqdorda karbonat angidrid 
gazi chiqaradi. Bu yoʻnalishda ISO 50001 
xalqaro standarti qabul qilingan boʻlib, u energiya 
samaradorligi masalalarini tartibga soladi. Misol 
uchun, koʻplab tashkilotlar faoliyati energiya 
samaradorligi boʻyicha xalqaro dasturlar 
roʻyxatiga kiritilgan boʻlib, ularning eng yirigi 
Xalqaro energetika agentligi (XEA)ning Energy 
Efficiency dasturi hisoblanadi. Shu bilan birga, 
bunday tashkilotlar Yevropa Ittifoqida, Buyuk 
Britaniya, Meksika, Kanada, AQSH, Janubiy 
Afrika Respublikasi (JAR), Indoneziya, Janubiy 
Koreya, Yaponiya, Hindiston, Eron, Xitoy, 
Yangi Zelandiya, Rossiya, Braziliya, Avstraliya 
va boshqa mamlakatlarda ham mavjud.

Oʻzbekistonda esa bu yoʻnalishdagi ishlar 

Energetika vazirligi huzuridagi byudjetdan 
tashqari Tarmoqlararo energiyani tejash 
jamgʻarmasi tomonidan bajariladi. Jamgʻarma 
2020-yilda Vazirlar Mahkamasi qarori bilan 
tashkil etilgan. Hozirda bu yoʻnalishda 
faoliyat yuritayotgan tashkilotlarning huquqiy 
maqomi hamda faoliyat vakolatlari birmuncha 
takomillashtirildi.

Oʻzbekistonda bir yilda ishlab chiqariladigan 
elektr energiyasi hajmi bilan isteʼmol hajmi 
orasidagi kichik tafovut hukumatlararo 
kelishuvlarga asosan qoʻshni davlatlardan 
(Turkmaniston, Tojikiston va Qirgʻiziston  
/mavsumiy/, Qozogʻiston /oldi-berdi/) import 
qilinayotgan elektr energiyasi hisobiga 
qoplanadi.

Energiya resurslaridan oqilona foydalanishga 
qaratilgan jarayonlar majmuyi energiya 
samaradorligiga beriladigan birlamchi taʼrifdir. 
Binolarning energiya taʼminoti yoki ishlab 
chiqarish jarayonlari uchun kamroq energiya 
sarflash evaziga kerakli natijaga erishish ham 
samaradorlik koʻrsatkichi hisoblanadi. Shu 
oʻrinda isteʼmol madaniyati koʻrsatkichlarini 
yuksaltirishga qaratilgan targʻibot-tashviqot 
ishlarining muhimligini ham alohida taʼkidlash 
lozim.

 

Tejashga oʻrganaylik
Dunyo xalqlari milliy taraqqiyot 

bosqichlarida energiya samaradorligiga oid 
oʻziga xos urf-odat va tushunchalarga ega. 
Bunga qaysidir maʼnoda tabiiy sharoit, iqlimning 

taʼsiri katta boʻlgan. Oʻzbek xalqida ham aynan 
shunday. Sovuq ob-havoda isinishning eng 
samarali usuli sifatidagi ota-bobolarimiz ixtirosi 
— sandal (tancha), sinchli (yogʻochli) uylar, 
uyning asosiy xonalaridagi issiqlik tashqaridagi 
iqlim bilan tezda almashmasligi uchun qurilgan 
ayvonlar, binoning tom qismida qor va yomgʻir 
toʻplanmasligi uchun bunyod etilgan gumbazli 
binolar yoki yozda shimol tomondan esgan 
shamolning kichik tuynuk orqali yelvizakli 
oqimi hisobiga ichki hovli xonalarini sovitish 
kabi oʻziga xos meʼmoriy yechimlarni shular 
sirasiga kiritish mumkin. Bular endi eski 
gaplar. Qurilishda bugun bunday jihatlarga 
eʼtibor qaratilyapti, deb ayta olmaymiz. Lekin 

aniq bilamizki, bugun aksariyatimiz oʻzimizni 
tejamkorlar safida koʻra olmaymiz. Vaholanki, 
kundalik hayotimizdagi oddiy harakat va eʼtibor 
tufayli bu borada yaxshi natijaga erishishimiz 
yoki faollar orasida boʻlishimiz mumkin. 
Aytaylik, foydalanilmayotgan elektr jihozlari va 
yoritish uskunalarini tarmoqdan uzib qoʻyish, 
yaʼni ofis yoki uydan chiqayotganingizda 
elektr jihozlarini oʻchirish orqali  tejamkorlik 
tomon dastlabki qadamni qoʻyish mumkin. 
Ish joyi va uyni koʻproq tabiiy (quyosh nuri 
bilan) yoritishga harakat qilish ortidan ikkinchi 
qadam qoʻyiladi. Koʻcha-koʻyda, mahallada, 
dam olish maskanlari-yu boshqa jamoat 

joylarida foydalanilmayotgan elektr jihoz 
yoki qurilmalarini tarmoqdan uzib qoʻyishni 
talab qilish esa jamoatchilik nazorati sifatida 
navbatdagi muhim tashabbusdir.  

Ofislar eshik va romlari qishda issiq, yozda 
sovuq haroratni saqlash uchun izolyatsiya 
qilingan boʻlishi, energiyatejamkor maishiy 
texnika va yoritish uskunalaridan foydalanish esa 
energiya samaradorligida katta ahamiyat kasb 
etadi. Ushbu koʻrsatkichlar, avvalo, shaharsozlik 
loyihalari, bino-inshootlar qurilishini 
loyihalashtirish, qurilish materiallarini tanlash, 
sifatli qurish jarayoni, imoratlarni ichki 
jihozlash kabilarga chambarchas bogʻliq. Sodda 
qilib aytganda, mukammal qurilmagan bino-
inshootdan tortib, notoʻgʻri foydalanilgan oddiy 
maishiy uskuna-jihozlargacha  iqtisodiyotga 
katta zarar, jamiyat va davlat taraqqiyotiga 
toʻsqinlik qiladi. 

Elektr taʼminotida samaradorlik va 
iqtisod boʻyicha mavjud meʼyoriy hujjatlarga 
asoslangan texnik-muhandislik tadbirlari 
oʻtkaziladi. Misol uchun, “Oʻzbekiston milliy 
elektr tarmoqlari” aksiyadorlik jamiyati 
tasarrufidagi 85 ta yuqori kuchlanishli 
podstansiya va 12 ming 226 kilometr magistral 
elektr tarmogʻida samaradorlik oshib bormoqda. 
Bu oʻrinda  eskpluatatsiya jarayonlarini toʻgʻri 
bajarish juda muhim. Har bir podstansiya yoki 
maʼmuriy binoda oʻz ehtiyoji uchun quyosh 
panellari va quyosh suv isitish kollektorlari 
oʻrnatilmoqda. Bular bir qarashda mayda, koʻz 
ilgʻamas ishlardek koʻrinadi. Lekin energetika, 

shaharsozlik, uy-joy kommunal tizimiga, yirik 
sanoat  korxonalaridan tortib, kichik biznes 
obyektlariga zamonaviy, raqamli dasturlar 
asosida ishlaydigan uskuna hamda jihozlar 
kirib kelmas ekan, tejamkorligu  samaradorlik 
yoʻlidagi harakatlarimiz teshik togʻorada suv 
tashish bilan barobar boʻlib qolaveradi.

Soʻnggi paytlarda energiyani tejash butun 
dunyoda ham xalqaro, ham davlat siyosatining 
asosiy masalalaridan biri boʻlib qoldi. Biz 
isteʼmolchi sifatida oʻz haq-huquqlarimizdan 
toʻliq foydalanishni istar ekanmiz, tejamkorlik 
borasida ham vazifa-majburiyatlarimizni ado 
etishimiz shart.

Oilaning kuniga yarab turgan bitta-yu bitta sogʻin sigir kasal 
boʻlib qoldi. Uy egalarining koʻrsatmagan veterinari, qilmagan 
davosi qolmadi. Jonivorning ahvoli yaxshilanish oʻrniga tobora 
yomonlashib boravergach, qassob chaqirib, halollab olishdi. 
Qarashsa, sigirning kekirdagida bir hovuch sellofan turib qolgan 
ekan. Dalada oʻtlab yurgan hayvon oʻt-oʻlan bilan sellofan paketni 
ham yutib yuborgan.

Mansurbek JABBOROV, 
“Yangi Oʻzbekiston” muxbiri

Bolalarda astmaga sabab 
boʻlishi rostmi?

Sellofan paket, plastmassadan kundalik 
ehtiyojimizda foydalanyapmiz-u, inson 
salomatligiga, atrof-muhit ifloslanish darajasiga 
taʼsirini oʻylab koʻrganimiz yoʻq. Savol tugʻiladi: 
hayotimizning ajralmas boʻlagiga aylanib qolgan 
plastmassalarning salomatligimizga qanday 
salbiy taʼsiri bor?

— Kun davomida plastik idishlardan suv 
ichadiganlarning qon tarkibida bisfenol moddasi 
boʻlish ehtimoli 69 foiz yuqori boʻladi, — deydi 
shifokor Xurshidbek Yoqubjonov. — Shuning 
uchun, masalan, AQSHda bolalarni plastik 
idishlardan oziqlantirishga cheklov oʻrnatilgan. 
Shuningdek, homilador ona doimiy ravishda 
plastik idishlardan foydalanishi natijasida homila 

qonida ham bisfenol moddasi shakllanadi, bu esa 
bolaning saraton kasalligiga chalinish ehtimolini 
oshiradi. 

Bundan tashqari, koʻpincha plastik idishlarda 
oziq-ovqat mahsulotlarini mikrotoʻlqinli 
pechda isitib, soʻng tanovul qilamiz. Plastikka 
issiqlik taʼsir qilganda bisfenol ajralib chiqishi 
koʻpayadi. Biz oziq-ovqatimizni mikrotoʻlqinli 
pechda isitish orqali oʻzimizni oʻzimiz 
zaharlayapmiz. Sogʻliq uchun foydali oziq-
ovqatlarni oʻzimiz bilmagan holda zaharga 
aylantiryapmiz. 

Olimlar plastmassada mavjud 16 mingdan 
ziyod kimyoviy moddani aniqladi. Ularning 
4000 dan ortigʻi inson salomatligi va atrof-
muhit uchun xavfli boʻlib chiqdi. Tadqiqot 
bir yil davom etdi. Xalqaro ekspertlar guruhi 
plastik tarkibida ilgari taxmin qilinganidan 
koʻra koʻproq kimyoviy moddalar bor, degan 
xulosaga keldi. Ulardan 4200 tasi (26 foizi) 
“doimiy, harakatchan yoki toksik” tabiati 
tufayli tashvishga solmoqda. Ushbu roʻyxatda 
tez-tez ishlatiladigan xomashyo, stabilizator va 
rang beruvchi moddalar mavjud. 400 dan ortiq 
kimyoviy modda dunyoda eng koʻp isteʼmol 
qilinadigan oziq-ovqat mahsulotlari qadoqlarida 
topilgan. Sinovdan oʻtgan barcha plastmassalar 
atrof-muhitga xavfli kimyoviy moddalar 
chiqaradi.

Tadqiqotlar koʻrsatdiki, plastmassa 
tarkibidagi baʼzi moddalar, masalan, ftalat 
reproduktiv tizimga zarar yetkazishi va bolalarda 
astma xavfini oshirishi mumkin. Perftoralkil 
va poliftoralkil moddalar saraton va immunitet 
tizimining buzilishi xavfini oshiradi. 

Tabiatning katta dushmani
Barcha plastmassalarning yarmi soʻnggi 

yigirma yil ichida ishlab chiqarilgan. 
1950-yilgacha chiqarilgan plastmassa 2,3 
million tonnani tashkil qilgan. 2015-yilga 
kelib, bu koʻrsatkich 448 million tonnagacha 
koʻpaydi. 2050-yilga borib esa plastiklarni 
ishlab chiqarish ikki barobar oshishi kutilmoqda. 
Shu oʻrinda savol tugʻiladi: plastikning tabiatga 
qanday zarari bor? Undan foydalanish qanday 
oqibatlarga olib keladi?

— Plastmassa ekologiya uchun eng katta 
dushman, — deydi Atrof-muhit va tabiatni 
muhofaza qilish texnologiyalari ilmiy-tadqiqot 
instituti laboratoriya mudiri Iroda Roʻziyeva. 

— Negaki ushbu turdagi mahsulotlarning 
chirib, tabiatdan yoʻqolib ketishi uchun 
500 yildan koʻproq vaqt kerak. Ekologiyani 
ifloslantiruvchi plastmassalar inson salomatligi 
uchun ham jiddiy xavf tugʻdiradi. Hozirgi 
vaqtda plastik buyumlar shu darajada 
ommalashib ketdiki, hatto nafas olayotgan 
havomiz ham plastiklar bilan toʻlgan. Ayniqsa, 
soʻnggi 50 yil ichida plastmassa dunyomizni 
toʻldirdi va hayot tarzimizni oʻzgartirib 
yubordi. Ishlatiladigan plastmassa turlarining 
hech biri biologik parchalanmaydi va shunga 
mos ravishda atrof-muhitga xavf tugʻdiruvchi 
chiqindilar hajmi koʻpayishiga sabab boʻladi. 
Shisha idish, yogʻochli bochka, matoli xaltalar 

oʻrnini plastik va polietilen kabi zamonaviy 
materiallardan ishlab chiqarilgan turli 
buyumlar: yerga tushsa sinmaydigan stakanlar, 
likopchalar, minglab maishiy jihozlar, ixcham 
yelim xaltalar egalladi. Tibbiyot anjomlari, 
shuningdek, kompyuter va boshqa texnika 
vositalari ham, asosan, polimerlar oilasiga 
mansub materiallardan iborat boʻlib qoldi. 
Afsuski, vazifasini oʻtab boʻlib, bir chekkaga 
uloqtirilgan mana shunday buyumlarning 
chirib, yoʻq boʻlishi asnosida ajralib chiqqan 
zararli moddalar odamlar salomatligiga salbiy 
taʼsir koʻrsatishdan tashqari tuproq, suv hamda 

havo, shuningdek, hayvonot va oʻsimlik 
dunyosi ifloslanishiga sabab boʻladi.

Olimlarning taʼkidlashicha, har xil plastmassa 
turlari mavjud boʻlib, ular tabiatga turlicha 

zarar beradi. Eng keng tarqalgan plastmassa 
turlaridan biri — polietilentereftalat (PET). U 
suv, oziq-ovqat, boshqa koʻplab mahsulotlarni 
qadoqlashda ishlatiladi. PET bardoshli va oson 
parchalanmaydi, shuning uchun uzoq vaqt 
davomida atrof-muhitda saqlanib qoladi.

Plastmassaning yana bir turi — polivinilxlorid 
(PVX). PVX baʼzi oziq-ovqat mahsulotlarini 
qadoqlashda qoʻllaniladi. PVX tarkibida zararli 
kimyoviy moddalar mavjud boʻlib, ular atrof-
muhit orqali odamlar va hayvonlar sogʻligʻiga 
zarar yetkazadi. 

Plastmassadan 

foydalanish oqibatlari
Chiqindiga aylangan plastmassa yerning 

ham, suvning ham ifloslanishiga katta hissa 
qoʻshadi. U yoʻq qilinmasa, okeanlar va 
daryolarga tushib, suvdagi mavjudotlarga zarar 
yetkazishi mumkin. Plastmassaning suvda 
parchalanishi uchun esa asrlar kerak boʻladi. 
Plastmassa ishlab chiqarish iqlim oʻzgarishiga 
hissa qoʻshadigan issiqxona gazlari tarqalishiga 
sabab boʻladi. Iqlim oʻzgarishi odamlar uchun 
ham, yovvoyi tabiat uchun ham katta tahdiddir. 
Biz atmosferaga issiqxona gazlarini koʻproq 
chiqarishda davom etayotganimiz sababli u 
yanada yomonlashmoqda. Plastmassada oziq-
ovqat va suvga tushishi mumkin boʻlgan zararli 
kimyoviy moddalar mavjud. Ular saraton va 
boshqa kasalliklarni keltirib chiqaradi. 

Yuqoridagi kabi muammolarning oldini olish 
uchun, avvalo, plastmassadan tayyorlanadigan 
narsalardan voz kechishimiz kerak. Yoʻqsa, 
tabiatga tashlanayotgan yuz minglab tonna 
plastmassa chiqindilari 2050-yilga kelib, 
okeandagi baliqlar sonidan oshib ketishi 
mumkin. Koʻpgina suv hayvonlari plastikni 
oʻlja hisoblab, isteʼmol qiladi va nobud boʻladi. 
Plastik ekotizimga tahdid solish bilan birga 
biologik xilma-xillikni pasaytiradi, hatto 
oʻsimliklar va hayvonlar oʻrtasidagi ozuqa 
muvozanati oʻzgarishiga olib keladi.

Nima qilish kerak?

Plastmassa inson sogʻligʻiga zarar 
yetkazib, turli kasalliklarni keltirib chiqarar 
ekan, tabiat inqiroziga olib kelar ekan, bu 
muammolarning oldini olish uchun nima 
qilishimiz kerak? Birinchi navbatda, oʻzimizni 
oʻzgartirishimiz zarur. Oʻzimizni isloh qilmas 
ekanmiz, koʻzlangan maqsadga erishib 
boʻlmaydi. Ikkinchidan, odamlarda ekologik 
madaniyatni shakllantirish kerak. Uchinchidan, 
plastmassani qayta ishlashni yoʻlga qoʻyish 
lozim. Afsuski, hamma plastmassa ham qayta 
ishlanmaydi, uning juda kichik qismi qayta 
ishlanadi, xolos. Tadqiqot natijalariga koʻra, 
AQSHning shimoliy shtatlari yuz minglab 
tonna plastmassani boshqa mamlakatlarga 
(Bangladesh, Senegal va Laosga) qayta 
ishlash uchun yuboradi. Plastmassani qayta 
ishlashni ham toʻgʻri yechim, deb boʻlmaydi. 
Sababi, plastmassani qayta ishlash uchun 
plastik yoqilgʻilardan foydalaniladi. Bu 
esa atmosferaga koʻproq issiqxona gazlari 
chiqishiga sabab boʻladi. Shuning uchun birdan-
bir yoʻli — plastmassalardan foydalanishni 
butunlay taqiqlash zarur. 

Albatta, bu yechimlar isteʼmolchi 
jamiyatning plastikka talabi muammosini hal 
eta olmaydi. Ammo plastmassaning zararini 
kamaytirish uchun, eng avvalo, ekologik 
madaniyatni oʻzgartirishimiz kerak. Shundagina 
toza havodan toʻyib-toʻyib nafas olamiz.

INSON VA TABIATNI 
ZAHARLAYOTGAN PLASTMASSALAR

Toshkent davlat universiteti (hozirgi 
Oʻzbekiston Milliy universiteti)ning 
kechki boʻlimida tahsil olish davrida 
“Fan va turmush” jurnaliga tanlov 
asosida ishga kirgandim. Fanlar 
akademiyasi binosida joylashgan 
tahririyatga har kuni, asosan, ilmiy 
xodimlar, aspirantlar, fan nomzodi 
va fan doktorlari maqola olib 
kelardi. Immunologiya, genetika, 
yadro fizikasi, arxeologiya, tarix, 
tibbiyot kabi sohalardagi ilmiy 
maqolalarni sodda til va uslubga 
keltirish uchun mualliflar bilan 
hamkorlikda bir necha bor qayta 
ishlash talab qilinardi. Ular baʼzan 
biror yangilik yaratish uchun 
oʻn yillab vaqt kerak boʻlishi 
mumkinligini aytib qolardi.

QANCHA GAPIRMAYLIK, 
rioya qilmasak qiyin

Prezidentimiz joriy yilning 
30-may kuni iqtisodiyot 
tarmoqlarida energiya 
samaradorligini oshirishga 
qaratilgan takliflar taqdimoti 
bilan tanishish chogʻida ayni 
masala davlat ahamiyatiga molik 
muammolardan biri ekanini qayd 
etib, bu borada qilinishi lozim 
boʻlgan ishlarni belgilab bergan 
edi. Energiya samaradorligi nima, 
tejamkorlik deganda nimani 
tushunamiz? 

Ekologiya

Olimlar, ayniqsa, yoshlarning chet elda stajirovka oʻtashi va ilmiy hamkorlik qilishi uchun 
budjet mablagʻi hisobidan xizmat safariga yuborish amaliyoti yoʻlga qoʻyilgan. Yosh olimlarni 

qoʻllab-quvvatlash, uy-joy bilan taʼminlashga alohida eʼtibor qaratilgan.

Ilm-fan taraqqiyoti

Nuqtayi nazar

Tadqiqotlar ildizi
Aslida, yurtimizda ilm-fan tadqiqotlari juda 

qadimga borib taqaladi. Ulugʻ bobolarimiz 
Muhammad Xorazmiy, Abu Rayhon Beruniy, 
Abu Ali ibn Sino, Ahmad Fargʻoniy, Abu 
Nasr Forobiy, Mirzo Ulugʻbek kabi allomalar 
asarlarini bemalol fundamental tadqiqotlarga 
mengzash mumkin. Ularning tibbiyot, 
astronomiya, matematika, geografiya, 
fiziologiya, kimyo, islom falsafasi kabi fanlar 
boʻyicha asarlari dunyo ilm-fan taraqqiyoti 
tarixida mustahkam oʻrin olgan. Oʻzbekiston 
Fanlar akademiyasining ildizi, asoslari ana 
shunday qadimiy va baquvvat.

Fanlar akademiyasi rasman 1943-yili 
tashkil etilgan. Toshmuhammad Qori Niyoziy 
uning birinchi prezidenti etib saylangan. Oʻsha 
chogʻda FAning 11 haqiqiy aʼzosi, 18 muxbir 
 aʼzosi hamda 3 faxriy aʼzosi boʻlib, tarkibida  
10 ta ilmiy-tekshirish instituti bor edi. Ularda 

Toʻgʻri, mamlakatimizda korrupsiyani 
bartaraf etish boʻyicha huquq-tartibot idoralari 
samarali faoliyat yurityapti. Ammo bu illatni 
bartaraf etish, ayniqsa, oldini olishda nafaqat 
jamiyatdagi huquqiy ishlarni jonlantirish, balki 
u bilan shugʻullanayotgan yoxud unga moyil 
insonlarning psixologiyasini bilish ham zarur.

Kriminal psixologiyada jinoyatchi, xususan, 
poraxoʻr shaxsiga oid jihatlar yetarlicha 
oʻrganilmagan. Poraxoʻrlik, ayniqsa, korrupsiya 
koʻrinishi mansabdorning kasbiy faoliyati bilan 
bogʻliq. Shuning uchun ham uni oʻrganishda 
kriminal psixologiya doirasidan tashqariga 
chiqishga toʻgʻri keladi. Oʻtgan asrning 
80-yillarida poraxoʻrlik boʻyicha birinchi 
keng tadqiqotlarda pora oluvchilar shaxsining 
psixologik xususiyatlariga eʼtibor qaratilgan. 
Oʻshanda pora oluvchi va beruvchining shaxsiy 
psixologik xususiyatlari ham tahlil qilingan.

Psixologiyada insonni u yoki bu faoliyatga 
undovchi sabablar — motivlar deyiladi. Motivlar 
shaxsdagi qadriyatlar tizimini shakllantirishda 

210 ilmiy xodim, jumladan, 28 fan doktori va 80 
ga yaqin fan nomzodi ishlardi. 

Oradan sakson yildan ortiq vaqt oʻtdi. Bu 
davrning oʻzi alohida bir tarix. Koʻp narsa 
oʻzgardi. Akademiya tashkil topgan vaqtdan 
buyon ilmiy tadqiqot ishlari koʻlami va salmogʻi 
katta tarixiy rivojlanish yoʻlini bosib oʻtdi. Ulugʻ 
yoshdagi taniqli olimlarning xotirlashicha, 
ilmda katta yutuqlarga erishish bilan birga, 
koʻplab toʻsiqlar, bosimlar, mashaqqat va 
qarshiliklarga ham duch kelingan. Bunday 
bosimga, mashaqqatga chiday olmay yoxud 
turmush tashvishlariga koʻmilib, bu yoʻlni 
tashlab ketganlar ham boʻlgan.

Baʼzilar tasavvur qilganidek, biror mavzuni 
tanlab ilmiy ish yozish, tadqiqot oʻtkazish bilan 
haqiqiy olim shakllanib qolmaydi. Bu uzoq 
yoʻlni bosib oʻtishni talab qiladi. Mashaqqatli 
mehnat bilan yangilik yaratgan, ilmiy tadqiqotlar 
olib borgan, iqtidorli yoshlardan shogirdlar 
tayyorlab, ularga koʻmaklashgan haqiqiy 
vatanparvar olimlarimiz tufayli yurtimizda ilm-
fan rivojlanishdan toʻxtagan emas.

Jahon allomalari bilan 
boʻylashib

Fanlar akademiyasi tarixiga koʻz tashlash 
asnosida nafaqat yurtimiz, balki jahon ilm-
fani taraqqiyotiga katta hissa qoʻshgan, oʻziga 
xos maktab yaratgan qator olimlarimizni eslab 
oʻtmay boʻlmaydi. Jumladan, mintaqamizning 
seysmik xususiyatlarini hisobga olgan holda 
geodezik tadqiqotlar oʻtkazish uchun nazariy 
va amaliy asos yaratgan Tursunboy Rashidov, 
fizika, materialshunoslik, ilmiy asbobsozlik va 
mikroelektronika sohasidagi olim, akademik 
Telman Rajabov, paxtachilik boʻyicha 
seleksioner, genetik Anatoliy Avtonomov, 
biokimyogar, tibbiyot sohasida dunyoga 
mashhur olim Yolqin Toʻraqulov, geolog, sobiq 
ittifoq FA akademiyasi muxbir aʼzosi Habib 
Abdullayev, ehtimollar nazariyasi va matematik 
statistika boʻyicha taniqli mutaxassis, fan doktori 
Toshmuhammad Sarimsoqov kabi oʻnlab olim, 
akademiklarimiz nomi oʻzbek ilm-fan tarixiga 
bitilgan.

Oʻzbekistonda birinchi akademik ayol 
Malika Abdullaxoʻjayeva, arxeolog olim Yahyo 
Gʻulomov, jarrohlik ilmiy markazi asoschisi 
Vosit Vohidov, kimyogar Obid Sodiqov, 
matematik Saʼdi Sirojiddinov, biolog va biofizik 
Bekjon Toshmuhamedov kabi koʻplab ilm-
fan fidoyilari tom maʼnoda oʻziga xos maktab 
yaratgan. Ilmiy ishlari, tadqiqotlari bilan dunyo 
ilm-fani choʻqqisini egallagan bunday olimlar 
roʻyxatini uzoq davom ettirish mumkin. Jahon 
ilm-fani bilan boʻylashgan olimlarimiz faoliyati, 
yutuqlari, qolaversa, hayoti bemalol jild-jild 
kitoblarga jo boʻladi.

Ular ilm-fan sohasida uzoq yil ishlagani, 
ilmiy-tekshirish institutlarini boshqargani 
uchungina mashhur emas, oʻz sohasi rivoji 
yoʻlida katta yangiliklar, kashfiyotlar, 

monografiyalar, darsliklar yaratgani, koʻplab 
iqtidorli shogirdlar tarbiyalagani uchun el 
ardogʻida boʻlgan.

Olimlarimiz muntazam AQSH, Germaniya, 
Yaponiya, Kanada, Italiya, Ispaniya, Buyuk 
Britaniya kabi ilgʻor mamlakatlarda boʻlib 
oʻtgan xalqaro seminarlarda maʼruza oʻqishga 
taklif etilgan. Ularning fikr-mulohazalari, 

tashabbuslari jahonning taniqli olimlari 
tomonidan eʼtirof etilibgina qolmay, hamkorlikda 
ishlashga taklif qilingan.

Fanlar akademiyasi mustaqillik yillarida 
ham oʻz safini va ilmiy tadqiqot ishlarini 
yanada kengaytirishga intildi. Ayni paytda turli 
siyosiy-ijtimoiy, iqtisodiy sabablarga koʻra 
tizim faoliyatida oʻzgarishlar, qiyinchiliklarga 
duch kelindi. Shunga qaramay, turli sohalarda 
salmoqli natijalarga erishildi. Olimlarimizning 
koʻplab kashfiyoti xalqaro koʻlamdagi 
yangiliklar sifatida baholandi. Jumladan, 
Maydanak balandtogʻ rasadxonasida Quyosh 
tizimidagi yangi sayyora kashf etildi va 
“Samarqand” deb nomlandi. Fizika sohasida 
ogʻir element yadrolari nazariyasi asoslari 
yaratildi.  Farmatsevtikada dorivor xususiyatlarga 
ega mahalliy oʻsimlik xomashyosiga asoslangan 
30 dan ortiq yangi mahalliy dori kashf etildi. 
Bunday yutuqlarni genetika va paxtachilik, 
biologiya, seysmologiya, arxeologiya, tarix, 
sanʼatshunoslik kabi qator yoʻnalishlarda ham 
faxr bilan sanash mumkin.

Fanlar akademiyasi tarixan shakllangan 
ilmga yuksak hurmat va ehtiromni milliy anʼana 
sifatida saqlagan holda yurtimizda ilmning 
jadal va zamon talablariga uygʻun tarzda 
rivojlanishiga salmoqli hissa qoʻshib kelayotir.

Inson qadri, 
ilm-fan rivoji yoʻlidagi 

islohotlar 

Bugun sohada holat qanday? Fanlar 
akademiyasi rahbariyati, masʼul xodimlari 

suhbatda FAdagi oʻzgarishlar, islohot natijalari 
haqida maʼlumotga ega boʻldik. Bunda, avvalo, 
akademiya faoliyatini tubdan takomillashtirish, 
yosh ilmiy kadrlar tayyorlash sifatini 
oshirish orqali mamlakat ijtimoiy-iqtisodiy 
rivojlanishida ilm-fanning rolini yanada 
mustahkamlashga qaratilgan qaror va farmonlar 
qabul qilingani muhim ahamiyatga ega. 

Akademiya faoliyatini tubdan modernizatsiya 
qilish va takomillashtirish, shuningdek, 
ilmiy tadqiqotlarni tashkil etish, boshqarish 
va moliyalashtirish borasida salmoqli, keng 
koʻlamli ishlar bajarildi.

— Davlatimiz rahbarining ilm-fanga eʼtibori 
tizimdagi islohotlarda aks etmoqda, — deydi 
Fanlar akademiyasi prezidenti, akademik 
Behzod Yoʻldoshev. — Oliy taʼlim va iqtisodiyot 
sohalari tasarrufiga kiritilgan qator muassasalar 
2017–2022-yillarda akademiyaga  qaytarildi. 
 Shuningdek, bir qancha yangi ilmiy muassasalar 
tashkil etilishi natijasida ular soni 20 tadan 35 
taga yetdi. Ilmiy xodimlar, fan nomzodlari, 
doktorant, tayanch doktorantlar ancha koʻpaydi. 
Respublikadagi ilmiy darajaga ega ilmiy 
xodimlarning (fan nomzodi va PhD) maoshiga 
30 va fan doktorlari uchun 60 foizgacha ustama 

haq toʻlash mexanizmi joriy etildi. Oʻsha yildan 
stajyor-tadqiqotchilik instituti qayta tiklandi va 
har yili ajratilayotgan 100 oʻringa tanlov asosida 
nomzodlar qabul qilinmoqda.

Olimlar, ayniqsa, yoshlarning chet elda 
stajirovka oʻtashi va ilmiy hamkorlik qilishi 
uchun budjet mablagʻi hisobidan xizmat 
safariga yuborish amaliyoti yoʻlga qoʻyilgan. 
Yosh olimlarni qoʻllab-quvvatlash, uy-joy bilan 
taʼminlashga alohida eʼtibor qaratilgan. 

***
“Oʻzbekiston — 2030” strategiyasi doirasida 

ilmiy va innovatsion faoliyat uchun zamonaviy 
infratuzilma yaratish, ilm-fan va ishlab chiqarish 
integratsiyasini mustahkamlash boʻyicha keng 
koʻlamli chora-tadbirlar belgilab berilgan.

Ilmiy tashkilotlar va alohida olimlarning 
faoliyati samaradorligini baholash maqsadida 
ilmiy ishlarni dunyoning nufuzli xalqaro 
bazalariga kiritilgan nashrlarida chop etish 
tartibi amaliyotga joriy etildi.

Matematika sohasida yuksak natijaga 
erishgan olimlarni qoʻllab-quvvatlash, 
ragʻbatlantirish va yangi ilmiy yutuqlar sari 
chorlash maqsadida Muhammad al-Xorazmiy 
nomidagi xalqaro mukofot taʼsis etildi. Qator 
viloyatlarda Matematika, Immunologiya va 
inson genomikasi hamda Polimerlar fizikasi va 
kimyosi institutlarining hududiy boʻlinmalari 
tashkil etildi.

Oʻzbekiston Fanlar akademiyasi Rossiya, 
Xitoy, Janubiy Koreya Fanlar akademiyalari, 
Belarus, Qirgʻiziston Milliy fanlar akademiyalari 
kabi koʻplab yirik muassasalar bilan yaqin ilmiy 
aloqalar oʻrnatgan.

— Har qanday ilmiy salohiyat, malaka, tajriba 
yosh avlodga oʻtkazib borilsa, yoʻqolmaydi, 
aksincha, mustahkamlanadi, boyitiladi. 
Yoshlarning ilmiy faoliyati samaradorligiga 
erishishni davrning oʻzi talab qilib turibdi, 
— deydi FA axborot xizmati rahbari Gulnoza 
Sharafova. — Bugun Fanlar akademiyasi 
tarkibidagi 35 ta ilmiy tashkilot, 210 ta ilmiy 
laboratoriya va boʻlimda 78 akademik, 488 
fan doktori, 831 fan nomzodi, 2 ming 831 
ilmiy xodim faoliyat yuritmoqda. Ularning 

deyarli yarmi yoshlar. Akademiyadagi ijobiy 
oʻzgarishlar, imkoniyatlardan ular ham bemalol 
foydalanadi.

Fanlar akademiyasining ilmiy tashkilotlari-
dagi ilmiy-texnika dasturlarida 81,7 milliard 
soʻmlik 139 ta loyiha amalga oshirilmoqda. 
Shuningdek, 2023-yilda  fundamental tadqiqot-
lar uchun davlat byudjetidan 33,1 milliard soʻm 
mablagʻ yoʻnaltirildi. Fizika-matematika va 
texnika fanlari boʻlimi olimlari 56 ta ilmiy 
mulk himoya hujjatlarini olgan boʻlib, ilmiy 
mahsulotlarining 14 tasi tijoriylashtirilgan. 
 Kimyo-biologiya yoʻnalishida 54 ta ilmiy mulk 
himoya hujjati olinib, 19 tasi tijoriylashtirildi.

Ijtimoiy-gumanitar fanlar yoʻnalishidagi 
ilmiy tashkilotlar keng omma va mutaxassislar 
uchun 6 jilddan iborat lotin yozuviga 
asoslangan “Oʻzbek tilining izohli lugʻati”, 
Axsikent yodgorligiga bagʻishlangan “Axsikent 
arxeologiya parki” kitob-albomi, 11 jildli 
“Oʻzbekiston tarixi va manbalari” kitoblarini 
nashr ettirdi.

Umumiy va noorganik kimyo institutida 
xorijdan keltirilgan 6 ta noyob uskunadan iborat 
jamoaviy foydalanish markazi ishga tushirildi. 
Oʻtgan bir yilda xorijiy ilmiy muassasalar bilan 
hamkorlikni yanada rivojlantirish uchun 48 ta 
shartnoma va memorandum imzolandi. Ilmiy 
xodimlarning 699 nafari chet elga ilmiy safarga 
borib kelgan boʻlsa, xalqaro  miqyosda eʼtirof 
etilgan kuchli mutaxassislar, olimlarning 823 
nafari ilmiy tashkilotlarimizga yangi loyihalar 
yuzasidan tashrif buyurdi.

Olimlarimiz tomonidan Sirdaryo va Jizzax 
viloyatlari uchun faunaga doir original xarita 
yaratilgan. Boshqariladigan tabiiy hududlardagi 
quruqlikdagi umurtqali hayvonlar faunasi 
oʻrganilgan va tadqiqot hududining monitoring 
tizimini ishlab chiqish uchun sxematik xaritalari 
tuzildi.

Qoraqalpogʻiston tuprogʻining fizik-
mexanik xususiyatlari tadqiq qilindi. Oʻlkaning 
shoʻrlangan yerida bino va inshootlar qurish 
uchun muhandislik-geologik asoslar yaratildi. 

Sharqshunos olimlarimiz Abu Rayhon 
Beruniyning “Tanlangan asarlar”i toʻqqizta jildi, 
shuningdek, “Hindiston” asarini qoraqalpoq 
tilida chop qildi.

***
Odatda bunday tartibdagi fakt va raqamlar 

shunchaki hisobot tarzidagi maʼlumotdek 
tasavvur uygʻotishi mumkin. Lekin ularga inson 
qadri, ilm-fan taraqqiyotiga qaratilgan islohotlar, 
amalga oshirilgan oʻzgarishlar mahsuli deb 
nazar solish toʻgʻriroq boʻladi.

Ulugʻ alloma Mahmud Koshgʻariy 
“Olimning yostigʻi toshdandir”, deb bejiz 
aytmagan. Bu gapni bugun ilm-fan yoʻlida 
bamisoli igna bilan quduq qaziyotgan fan 
fidoyilari mehnatiga berilgan eng toʻgʻri 
taʼrif deb atash mumkin. Insoniyat tarixida 
tub burilish yasagan Renessans — Uygʻonish 
davri asosi aynan ilm-fan yutuqlaridan iborat. 
Mamlakatimiz taraqqiyotining bugungi yangi 
davri ham inson kapitali, ilm-fan, innovatsiya va 
kashfiyotlarga tayanadi. 

KORRUPSIONER VAZIYAT 
QURBONIMI?

Poraxoʻrlikning psixologik sabablari 

Korrupsiya — bugun eng koʻp muhokama qilinayotgan 
masalalardan. Bu tabiiy. Chunki jamiyatimiz kelajagi ushbu muammoni qay 
darajada hal etishimizga bogʻliq.

Raʼno ISMAYLOVA,
psixologiya fanlari nomzodi

ishtirok etadi. Agar ehtiyojlari odamdagi 
qadriyatlar tizimiga mos kelsa, ijtimoiy hayotga 
muvaffaqiyatli moslashadi. Aks holda, deviant 
xatti-harakatlarda uchraydigan psixologik 
noqulaylik paydo boʻladi. Bu koʻpincha odamni 
jinoyat sodir etishga undaydi. 

Jinoiy xatti-harakatlarning motivatsiyasida 
asosiy oʻrinni ehtiyoj, maqsad, qiziqish va 
hissiyot, shuningdek, qadriyatlar egallaydi. 
Har qanday jinoiy harakat va sabablari toʻliq 
aniqlangan va tushunilgan taqdirdagina 
obyektiv baholanishi mumkin. Motiv shaxsning 
xulq-atvori va faoliyatining haqiqiy sababini 
tushuntiradi.

Pora olish imkoniyati mavjudligi pora 
oluvchi faoliyatini ragʻbatlantiradi. Natijada 
motiv faoliyatni boshqaradigan omilga aylanadi. 
Psixologiya nuqtayi nazaridan shaxsdagi 
xudbinlik poraxoʻrlik uchun asosiy omil boʻlib 
xizmat qiladi. Shuning uchun ham huquqiy va 
psixologik adabiyotlarda “xudbin niyat” iborasi 
tez-tez uchrab turadi. Tadqiqotchilar buni 

moddiy boylik orttirish yoxud yuqori maoshli 
lavozimni egallash istagi sifatida talqin qiladi.

Xudbinlarning boshqalardan farqi shuki, 
ulardagi tor shaxsiy manfaatlar yuqori darajadagi 
ijtimoiy ehtiyojlar yoʻlini toʻsib qoʻyadi. Oʻta 
xudbin motivlar shaxs xatti-harakatida ustunlik 
qiladi. Inson ularni qondirish uchun noqonuniy 
yoʻlga oʻtadi. Demak, xudbin inson xatti-
harakatlarini belgilovchi omillarga moddiy 
boyishga tashnalik, kayfu safo va lavozimga 
intilish, boshliqlarni rozi qilish istagi, xizmat 

uchun zarur tanish va aloqalarni ishga solish va 
saqlash kabilarni kiritish mumkin.

Biz xudbinlik va salbiy oqibatlari toʻgʻrisida 
qancha koʻp gapirmaylik, insonlardagi 
eng birlamchi ehtiyojlar qondirilmas ekan, 
jamiyatda poraxoʻrlik va korrupsiyani bartaraf 
etib boʻlmaydi. Qolaversa, bu jinoyatlar uchun 
jazo kuchaytirilishi, amaldorlarning ish haqini 
oshirish ham bu muammoga samarali yechim 
emasligi koʻrinib qoldi.

Jamiyatdagi ijtimoiy-iqtisodiy beqarorlik, 

ishning malakasi va majburiyatlariga mos 
kelmaydigan past ish haqi, lavozimdagi 
adolatsizlik, rahbarning qoʻpolligi yoki 
qobiliyatsizligi kabilar xodimlardagi axloqiy 
immunitetning yoʻqolishiga olib keladi. Natijada 
baʼzilar porani kam maoshiga qoʻshimcha 
toʻlovning adolatli shakli deb biladi va oʻzini 
jinoyatchi hisoblamaydi. Bu, asosan, shifokorlar, 
oʻqituvchilar, davlat belgilagan ish haqi miqdori 
boshqa toifadagi mutaxassislarnikiga qaraganda 
past boʻlgan oddiy davlat xizmatchilari 
faoliyatida kuzatiladi.

Mamlakat bozor iqtisodiyotiga oʻtish davrida 
mehnatni ragʻbatlantirish tizimi inqirozi yuzaga 
keldi. Bu esa, oʻz navbatida, ijtimoiy faoliyat 
inqirozini keltirib chiqardi. Chunki insonning 
qadriyat yoʻnalishlari tarkibi oʻzgartirildi, ijodiy va 
mehnat faoliyati barcha ehtiyojlarini qondirolmay 
qoldi. Mehnat ehtiyojlarni qondirishning 
samarali vositasi boʻlolmadi. Moddiy sharoit 
yomonlashuvi natijasida odamlarda kelajakdan 
qoʻrqish tuygʻusi kuchaydi.

Jamiyatimizda poraxoʻrlikning paydo 
boʻlishiga hissa qoʻshayotgan yana bir omil 
axloqiy meʼyorlarga nisbatan ikki xil standart 
mavjudligi. Bir tomondan tijoriy yoki siyosiy 
poraxoʻrlik ijtimoiy jihatdan nomaqbul deb 
hisoblansa, boshqa tomondan maishiy darajadagi 
poraxoʻrlik zamonaviy turmush tarzimiz va 
kundalik hayotimizning bir qismi boʻlib, jamiyat 
jimgina qabul qilmoqda.

Oddiy odamlar pora oluvchilarning 
xatti-harakatini oqlashga moyil boʻladi. 
Birinchidan, oʻz muammolarini ijobiy hal 
qilishdan manfaatdor shaxslar amaldorga oʻzi 
pora keltiradi. Ikkinchidan, mamlakatimiz 
iqtisodiyotidagi nisbatan uzoq davom etgan oʻtish 
davri poraxoʻrlikning ham oʻsishiga yordam 
berdi. Qolaversa, davlat xizmatchilarining 
doimiy rotatsiyasi ham davlat organlaridagi 
korrupsiya darajasini pasaytirmadi. Mansabdor 
shaxs lavozimdagi vaqti qisqa ekanini bilib, 
birinchi navbatda, shaxsiy muammolarini hal 
qilishga intiladi.

Poraxoʻrlikning avj olishiga jamiyatdagi 
axloqiy-maʼrifiy tanazzul ham sababchi boʻladi. 

Bunga taʼlim tizimidagi orqaga ketishni misol 
qilib keltirish mumkin. Maʼrifatsiz jamiyatda 
har qanday yoʻl bilan boʻlsa-da, boyish asosiy 
maqsadga aylanib qoladi. Odamlar korrupsiya 
va poraxoʻrlikka oʻrganib qoladi, uni illat deb 
bilmaydi.

Har bir inson biosotsial mavjudot sifatida 
birdan risoladagidek fuqaroga aylanib 
qolmaydi. U shaxs kamolotini taʼminlovchi 
turli yosh davrlarini bosib oʻtadi. Psixologiya 
dargʻalaridan biri Zigmund Freyd oʻz davrida 
“Har qanday madaniyat inson ustidan qilingan 
zoʻravonlikdir”, deb yozgan edi. Axloqiy, 
ayniqsa, huquqiy talablar ham madaniy unsur 
oʻlaroq insonlar ongiga asta-sekin juda katta aqliy 
va iqtisodiy vositalar koʻmagida singdirilishini 
esdan chiqarmaslik zarur. Shuning uchun ham 
har bir insonni, hech boʻlmasa, majoziy maʼnoda 
“madaniyat dushmani” sifatida koʻrish mumkin. 
Chunki har bir inson jamiyatda axloqiy va 
huquqiy taqiqlarning hech boʻlmasa oʻzi uchun 
bekor boʻlishini xohlaydi.

Shunday qilib, poraxoʻrlikning psixologik 
jihati kundalik-maishiy poraxoʻrlik jamiyatning 
“hayot normasi” boʻlib qolayotganini 
koʻrsatadi. Davlat xizmatchilarining ishi 
uchun munosib ragʻbat boʻlmasa, korrupsiya 
huquqbuzarliklarini sodir etish ehtimoli sezilarli 
darajada oshadi. Xudbinlikka xos belgilar 
oʻsmirlikda oʻzini namoyon qila boshlaydi. 
Deviant xatti-harakatlarning motivatsiyasi qator 
munosabat bilan belgilanadi. Boshqalarning 
poraxoʻrligiga koʻz yumish yoki bunday xatti-
harakatlarning ijtimoiy maʼqullanishiga ishonch, 
muayyan ehtiyojlarni qonuniy yoʻl bilan 
qondirish ilojsizligi haqidagi yanglish fikrlar 
mavjudligi, muayyan ehtiyojlarni qondirish 
uchun oʻz imkoniyatini notoʻgʻri baholash, 
jinoiy javobgarlikdan qochish imkoniyatining 
borligiga ishonch shular jumlasidan. Ushbu 
jinoyatning oldini olish boʻyicha profilaktika 
choralarini ishlab chiqishda bularning barchasi 
hisobga olinishi zarur. Shu bilan birga, korrupsion 
xatti-harakatlar va sabablari yuzasidan ijtimoiy 
psixologiya yoʻnalishida fundamental va ilmiy-
amaliy tadqiqotlar talab etiladi.

Rustam BOYTOʻRA, 
jurnalist

“OLIMNING YOSTIG‘I 
TOSHDANDIR”

Toshkent davlat universiteti (hozirgi 
Oʻzbekiston Milliy universiteti)ning 
kechki boʻlimida tahsil olish davrida 
“Fan va turmush” jurnaliga tanlov 
asosida ishga kirgandim. Fanlar 
akademiyasi binosida joylashgan 
tahririyatga har kuni, asosan, ilmiy 
xodimlar, aspirantlar, fan nomzodi 
va fan doktorlari maqola olib 
kelardi. Immunologiya, genetika, 
yadro fizikasi, arxeologiya, tarix, 
tibbiyot kabi sohalardagi ilmiy 
maqolalarni sodda til va uslubga 
keltirish uchun mualliflar bilan 
hamkorlikda bir necha bor qayta 
ishlash talab qilinardi. Ular baʼzan 
biror yangilik yaratish uchun 
oʻn yillab vaqt kerak boʻlishi 
mumkinligini aytib qolardi.

Asar tarjimoni — filologiya fanlari doktori, 
professor Almaz Binnatova suhbatimiz 
avvalida “Ozar-oʻzbek ilmiy va adabiy 
aloqalari ham yangi bosqichga koʻtarildi. 
Oʻzbek xalqining atoqli shoiri Erkin Vohidov 
turkiy xalqlar tarixi va adabiyoti shuhratini 
chet elda yoyishga katta hissa qoʻshgan. Shoir 
ijodida inson va jamiyat hayotining koʻplab 
muhim muammolari chuqur, haqqoniy tarzda 
aks ettirilgan. Shuningdek, oʻzbek xalqining 
buyuk tarixiy oʻtmishi keng tasvirlangan”, 
deya taʼkidladi.

Muloqot davomida ozarbayjon olimasi 
bildirgan mulohaza, kuzatuv va eʼtiroflar 
gazetxonlarni ham befarq qoldirmaydi degan 
umiddamiz.

— Almaz xonim, Oʻzbekiston Qahramoni, 
xalq shoiri Erkin Vohidovning “Soʻz 
latofati” kitobini ilk bor varaqlaganingizda 
oʻzbek adibining izlanishlari, kuzatuv 
va xulosalari ozarbayjon tilidagi qaysi 
asarlarni yodingizga soldi?

— Nizomiy Ganjaviy Hazratlarining 
“Layli va Majnun” dostonida soʻzning 
goʻzalligi, nozikligi, sofligi haqida ajoyib 
taʼriflar keltiriladi. Xalqimiz bu taʼriflarni 
hikmatli iboralar sifatida har kuni necha 
oʻn marta qoʻllaydi, desam yanglishmagan 
boʻlaman. “Soʻzlar suv kabi yumshoqdir, 
biroq kam gapiring. Agar soʻzlasangiz, oʻz 
hikmatlaringiz bilan dunyoni bezab qoʻying. 
Asl soʻzlar sof marvarid kabidir, ular singigan 
qalblar yuksalib, goʻzallashib, koʻrkamlashib 
boraveradi”, deya taʼkidlaydi Ganjaviy.  Erkin 
Vohidovning “Soʻz latofati” kitobini oʻqir 
ekanman, shu satrlar koʻz oldimga keldi. Bu 
satrlar asarning bosh chizigʻi boʻlgandek, 
nazarimda. Vaqt oʻtgani sayin asl ijodkor 
tanlagan soʻzlar saralanib, sayqallanib, 
tovlanib boraveradi. Ular zilol suv kabi 
qalblar ehtiyojini qondirgani uchun ham 
dunyo boʻylab tarqalib ketadi. Nozik, olijanob 
qalb sohibi, shoir Erkin Vohidov ajoyib 
hissiy kechinmalari bilan hayotini — ijod 
olamini yuraklarga shunday soʻzlar vositasida 
muhrlab ketgan. 

Bilasizmi, tarjima jarayonida “Soʻz 
latofati” iborasini oʻzgartirmoqchi boʻldik. 
“Latofat” va “nafosat” soʻzlarining 

maʼnolarini koʻrib chiqdik: goʻzallik, 
muloyimlik, noziklik, nafislik va boshqalar. 
Ularning hech biri koʻnglimizni toʻldirmadi 
va kitob nomini oʻzgartirmaslikni maʼqul 
bildik. Holatimni sizga tushuntirmoqchi 
boʻlsam, Boku manzarasiga mos keladigan 
Kaspiy dengizi goʻzalligiga emas, Bokuning 
Kaspiycha goʻzalligiga shoʻngʻib ketdim. 
Yoki men Shahlo degan sanamning koʻz 
chiroyiga emas, koʻzlaridagi maʼnoga oshiq 
boʻldim.

Asarni oʻqir ekansiz, oʻzingizni soʻz 
bilan olamni bezagan sehrgarning uchar 
gilamida ketayotgandek his qilasiz. Oʻsha 
gilamni bezagan milliy naqshlar sizni ertak 
va afsonalar olamiga olib boradi. Barcha 
soʻzlarimizning tarixiy ildizi, fasohat sirlari 
bilan tanishtiradi. Bu asarni qayta-qayta oʻqib 
chiqdim, shunday samimiy tuygʻular, shirin 
til, nozik ishq bilan yozilganki, odam sira 
toʻymaydi.

— Suhbatlaringizdan birida bu kitob 
orqali biz bir turkiy boboning farzandlari 
ekanimizni yanada chuqur his qilishimizni, 

muallif ochib bergan barcha haqiqatlar 
ozarbayjoncha soʻzlarning ham tarixi, 
“nasabi”, “tarjimayi holi”ga toʻgʻri 
kelishini aytgan edingiz...

— Erkin Vohidov ijodi Ozarbayjonda ham 
maʼlum, tadqiqotlar oʻtkazilgan va tarjima 
qilingan. U xalq shoiri sifatida keng turkiy 
tilli kitobxonlar eʼtibori va hurmatiga sazovor 
boʻldi. Oʻtgan asrning 60-yillarida Ozarbayjon 
ilm-faniga, adabiyotiga kirib kelgan shoirlar, 

adabiyotshunos olimlar va tadqiqotchilar 
ijodini qiyosiy tahlil qilish kontekstida tilga 
olingan adabiyot arboblaridan. Darvoqe, 
60-yillar avlodi haqida gapirsak, bu avlod 
sobiq  ittifoq respublikalaridagi fojiali 
qatagʻondan keyingi yangi ijodiy oqimning 
yorugʻ darakchilari sifatida namoyon boʻlgan. 
Ammo dunyo eshiklari toʻliq ochilganidan 
soʻng “60-yillar jarayoni” dunyoviy adabiy 
jarayon ham ekaniga amin boʻldik. Sodda 
qilib aytganda, ijtimoiy-siyosiy voqealar 
jarayonida mafkuraviy sharoit har xil edi.

“60-yillar jarayoni” XX asrning 30-yillarida, 
toʻgʻrirogʻi, 1936-1937-yillardagi qatagʻon 
avjida tugʻilib oʻsgan avlod gʻoyalarini 
ifodalaydi. XX asrning 30-yillaridagi 
qirgʻindan choʻchigan avloddan soʻng 
adabiyotga jasoratli avlod kirib kela boshladi. 
Oqqan daryo oqmay qolmas, deydilar-ku... 
Bunday adabiyot namunalarini Ozarbayjon, 
Oʻzbekiston, Qozogʻiston, Turkmaniston va 
boshqa mamlakatlarda, keyinchalik Turkiya, 
AQSH, Yevropa adabiyotlari misolida ham 
koʻrdik, oʻqidik. Aytmoqchimanki, “qon 
xotirasi” bilan tugʻilgan adabiy namunalar 
jahon miqyosida yangi adabiy toʻlqinni 
yuzaga keltirdi. Sheʼriyat, nasr, hatto 

yaxshi biladi. Mumtoz sheʼriyatda, ayniqsa, 
Navoiy va Fuzuliy sheʼriyatida bir soʻz baʼzan 
uch-toʻrt maʼnoga ega boʻladi. Shoir oʻz 
ijodida bu maʼnolarning yangi imkoniyatlarini 
ochib berishga harakat qiladi. Yangi oʻzbek 
shoirlari orasida soʻz mahorati, mustaqilligi 
jihatidan Erkin Vohidovga teng keladigani 
yoʻq. Erkin Vohidovda falsafiy tafakkur 
nihoyatda kuchli”.

Bu satrlar yozilganda Xalil Rizo Uluturk 
36, Erkin Vohidov esa 30-31 yoshda 
boʻlgan. Taniqli olim va adabiyotshunosning 
mushohadalari koʻp yillar oʻtib, oʻz isbotini 
topdi. Erkin Vohidovning tarjimayi holi, ijod 
yoʻli haqida Ozarbayjonda koʻp yozilgan 
boʻlsa-da, bu adabiy tarjimayi holni yosh 
ozarbayjon oʻquvchilariga yana bir bora 
eslatib oʻtishni joiz deb bildim.

Shu oʻrinda “Soʻz latofati” kitobida  Erkin 
Vohidov tadqiq etgan mumtoz soʻzlarga 
toʻxtalib oʻtsak. Masalan, shoir bunday deydi: 
“Fuzuliyning bir baytida “rang” soʻzi asosiy 
maʼnosida kelsa, Bobur baytida “hiyla” oʻrnida 
qoʻllangan. Navoiy baytidagi “rang” soʻzi 
esa “tus” maʼnosida qoʻllangan. Hazratning 
“Lison ut-tayr” dostonidan olingan quyidagi 
baytdagi maʼno esa tarz, ravishni bildiradi:

Un chekib noqus ohangi bila,
Kufr elining sheva-yu rangi bilan...
Bu oʻrinda Shayx Sanʼonning ishqdan 

majnun boʻlib, dindan chiqqani va kufr 
eliga xos tarzda noqis soʻzlar aytgani, butga 
choʻqingani haqida soʻz boradi”.

— Tadqiqotlaringizda Erkin 
Vohidovning shaxmat haqidagi misralariga 
ham katta eʼtibor qaratasiz...

— Shoirning Xalil Rizo Uluturk 
tarjimasidagi “Shaxmat va sheʼr” sheʼrini 
katta qiziqish bilan oʻqigan edim. Shoirning 
taʼkidicha, oʻtkir va aqlli soʻzlarning 
joylashuvi, maʼnosiga jiddiy eʼtibor qaratilsa, 
jang ham, urush ham, adovat ham boʻlmaydi. 
Shaxmatda donalar sokinlik bilan toʻgʻri 
fikrlab, qadamni toʻgʻri tashlasa, jang 
maydonida halollik gʻalaba qozonadi. Halollik 
va toʻgʻrilik esa nafaqat shaxmatning, asl 
sheʼrning ham falsafasidir. Jumladan, shoir 
bunday deydi: 

Katak qogʻozdagi toʻrt yoʻl sheʼr kabi
Shaxmat donalari saf chekkan qator.
Nayzador fili-yu shahsuvor aspi,

Tugʻbardor farzinga hujumga tayyor.
Shaxmatni sheʼr bilan qiyos ayladim,
Bilimdon oʻquvchim, qilma eʼtiroz.
Sheʼr axir emasmi shaxmatdek qadim,
Shaxmatda yoʻqmi yo sheʼriy ehtiros.
Goʻzallik, nafosat, kurash va sanʼat
Sheʼr ila shaxmatga azaliy udum.
Ming yillik umrida ular beshafqat
Doimo shohlarga boshlagan hujum.

Oʻyin, ermak emas, sheʼr ham, shaxmat 
ham —

Aqllar kurashi, tuygʻular jangi.
Bu jangda qoʻyilgan har bitta qadam
Faqat toʻgʻri boʻlsin, goʻzal va yangi.
“Soʻz latofati”ni tarjima qilayotib,  Erkin 

Vohidovning shaxmat haqidagi mana bu 
mulohazalariga tahsin aytdim: “Shaxmatchilar 
uchun yangilik boʻlishi mumkin. Shatranj 
soʻzining oʻzagi ham rang soʻzidir. Hindistonda 
kashf etilgan bu donishmand oʻyinning dastlabki 
nomi chatur rang boʻlgan, deydi tarixchilar. 
Qadimda chatur rang — toʻrt rangli boʻlgan 
shaxmat donalari ikki rang olib, bugungi sodda 
va mukammal shaklga ega boʻldi. Goh oqlar 
yutdi, goh qoralar. Ikki tomon teng kelganda 
du rang — barobar, deyiladigan boʻldi. Bora-
bora soʻz qisqartirishga moyil xalq teng natijani 
durang, deb atay boshladi. Va bu soʻz shaxmat 
doirasidan chiqib, musobaqaning hamma turini 
qamrab oldi. Ikki rangga hech bir aloqasiz 
boʻlgan, masalan, intellektual musobaqalar ham 
endi durang bilan tugashi mumkin. Bu ham soʻz 
olamidagi evrilishlardan biridir”.

Kitobxon bu kabi maʼlumotlarni oʻqiganda 
Erkin Vohidovning ushbu moʻjaz izlanishlari 
va tadqiqotlari qanchalar keng qamrovli ekanini 
anglay boshlaydi.

— Kamtar shoirimiz esa “Bu soʻzlar 
tilshunosning hukmi emas, qalamkashning 
fikri”, deya taʼkidlaydi.

— Ha, Erkin Vohidov shoir sifatida 
olimlardan uzr soʻrab, oʻz idrok kuchi bilan 
anglagan kashfiyotlarini sizga taqdim etar 
ekan, uni inkor qila olmaysiz. Aksincha, turkiy 
tilimizning bu goʻzal shajarasi, formulalarini 
koʻrib, hayratdan yoqa ushlaysiz. Shoir “Soʻz 
latofati” degan maydon eshigini ochib, dunyo 
maydonida mustahkam turish uchun inson oʻz 
soʻziga ega boʻlishi kerakligini bizga mangu 
vasiyat qilib qoldirdi. U nafaqat oʻzbek 
tilshunoslari va ijodkorlariga, balki turkiy tilli 
xalqlarning barcha vakillariga oʻz murojaatini 
qoldirdi. “Tillar, ayniqsa, ildizi tutash tillar 
bir-biridan bahra olib, rivoj topadi”, deydi u. 
Shoir qilni qirq yorguvchi til bilgichlarimiz 
eski zamondan qolgan tor kulbalarni tark 
etishlarini, qardosh tillarimizni chogʻishtirib 
oʻrganishga qattiqroq kirishishlarini 
istaydi. Darhaqiqat, qardosh tillarni asrash 
va oʻrganish, avvalo, oʻzimizga kerak. 
Tilimizning oʻzagi boʻlgan turkiy soʻzlar 
tarixi, buguni va ertasini oydinroq tasavvur 
qilishimiz uchun ona tilimiz imkoniyatlarini 
kengaytirishimiz ham zarur.

Bu asarni oʻqib, adabiyotshunoslik va 
tilshunoslik borasidagi koʻplab savollarimga 
javob topdim. Shu bois, yeng shimarib, ushbu 
noyob xazinani ozar ijodkorlari, yoshlari oʻqishi 
uchun tarjima qilishga ahd qildim. Zabarjad 
va oltin turkiy soʻzlarimiz haqidagi gavhar 
bitiklardan bahramand boʻlib, oʻzim ham 
huzurlandim. Hali bu goʻzal asarni oʻqigan 
boshqa koʻplab qardoshlarimiz ham uni oʻz 
tiliga katta muhabbat bilan tarjima qilishiga 
ishonaman. Mavlono Fuzuliyning goʻzal tili 
bilan aytganda: 

Ikki satr aylayub ul iki maygun laʼllar 
vasfin, 

Koʻranlar har birin bir chashmi gavhar 
bora yozmishlar...

“Yangi Oʻzbekiston” muxbiri
Muxtasar TOJIMAMATOVA 

suhbatlashdi.

ILDIZI TUTASH TILLAR BIR-BIRIDAN 

BAHRA OLIB, RIVOJ TOPADI

Adabiy doʻstlik — abadiy doʻstlik

dramaturgiyada ham oʻz oʻrnini egallagan, 
uni mustahkamlagan, yangicha fikrlaydigan 
adabiyot tarixi tugʻildi. Shu jarayonda turkiy 
davlatlar ijodkorlari lugʻatida bir-biridan ulgi 
olgan soʻz va gʻoyalar paydo boʻldi.

— Oʻsha yillari “Oʻzbegim” sheʼri ham 
koʻplab ozar adabiyotshunoslarining diqqat-
eʼtiborida boʻlgan ekan... 

— Bu savolingizga javob berishdan 
oldin bir jihatni taʼkidlab oʻtmoqchiman. 
Samad Vurgʻunning “Ozarbayjon” sheʼri 
oʻz vaqtida shu qadar yuksak choʻqqiga 
koʻtarilganki, sobiq ittifoq tarkibidagi har bir 
respublika oʻz vatanini madh etuvchi shun-
day sheʼr yozishni orzu qilgan. Shu bois, 
Hamid Olimjonning “Oʻzbekiston”, Gʻafur 
Gʻulomning “Oʻzbeknoma”, Erkin Vohi-
dovning “Oʻzbegim”, Abdulla Oripovning 
“Oʻzbekiston” sheʼrlarini oʻqiganda, avvalo, 
Samad Vurgʻunning “Ozarbayjon” sheʼri 
yodimga tushadi.

Chindan ham Erkin Vohidovning shoʻrolar 
davrida yozgan “Oʻzbegim” sheʼri 60-yillar 
avlodining jasoratli hayqirigʻi edi. 1968-yilda 
bu sheʼrni yozganidayoq uni milliy tafakkur 
sohibi sifatida xalq tanigan va sevgan edi. Nima 
uchun bu sheʼr xalq orasida shuhrat qozondi? 
Balki oʻsha davrda qoniga qoʻshilib milliy 
tuygʻulari oqqan oʻzbekning nidosi boʻlib 

yangragandir... Sovet davlatiga ishonchidan 
ayrilgan qalblar taskin topgandir... Ehtimol, 
oʻsha davr iztiroblari, isyonlari shoir qalbidan 
vulqon yangligʻ otilib chiqqani uchundir...

Erkin Vohidov sheʼrlari muvaffaqiyatining 
yana bir jihati shundaki, mavzu va mazmun 
rang-barangligi koʻzni quvontiradi. U 
anʼanaviy qoliplarni sindirib, mumtoz sheʼriy 
uslubni yangiladi. Koʻhna obrazlarning 
zamonaviy talqinlarini kashf eta oldi. 
Shoirning oʻziga xosligini Ozarbayjon xalq 
shoiri Xalil Rizo Uluturk “Kundalikdan 
bir varaq”, Yashar Gasim “Fikret Goʻja 
va 60-yillar oʻzbek adabiyoti” nomli 
maqolalarida tadqiq etgan.

— Ayniqsa, bu avlod ijodkorlarining 
mumtoz adabiyotimizga yangicha qarashi, 
mezonlari ham oʻxshash boʻlgan. Shunday 
emasmi?

— Ozar-oʻzbek adabiy aloqalari borasidagi 
maʼlumotlarni oʻrganish jarayonida koʻplab 
haqiqatlarni kashf etdim. Masalan, 1967-yilda 
Maqsud Shayxzoda va Xalil Rizo Uluturkning 
Erkin Vohidov haqida yozgan mulohazalariga 
duch keldim. Bugun yana oʻsha satrlarga 
qarayman: “Erkin Vohidovga xos ustuvor 
xususiyat shundaki, u mumtoz sheʼriyatni 

Shu yil 24-31-may kunlari Bokuda Uchinchi turkiy dunyo adabiyoti 
va kitoblari festivali boʻlib oʻtdi. Festival doirasidagi tadbirlarda 
Oʻzbekiston xalq shoiri Erkin Vohidov qalamiga mansub “Soʻz latofati” 
kitobining ozar tiliga tarjima qilingan nashri taqdimoti ham oʻtkazildi. 
Bu shoirning nafaqat oʻzbekistonlik, balki turkiy davlatlardagi 
ixlosmandlari qalbiga ham oʻzgacha quvonch bagʻishladi.

BU ASARNI OʻQIB, 
ADABIYOTSHUNOSLIK 
VA TILSHUNOSLIK 
BORASIDAGI KOʻPLAB 
SAVOLLARIMGA JAVOB 
TOPDIM. SHU BOIS, 
YENG SHIMARIB, USHBU 
NOYOB XAZINANI 
OZAR IJODKORLARI, 
YOSHLARI OʻQISHI UCHUN 
TARJIMA QILISHGA 
AHD QILDIM. ZABARJAD 
VA OLTIN TURKIY 
SOʻZLARIMIZ HAQIDAGI 
GAVHAR BITIKLARDAN 
BAHRAMAND 
BOʻLIB, OʻZIM HAM 
HUZURLANDIM. HALI BU 
GOʻZAL ASARNI OʻQIGAN 
BOSHQA KOʻPLAB 
QARDOSHLARIMIZ HAM 
UNI OʻZ TILIGA KATTA 
MUHABBAT BILAN 
TARJIMA QILISHIGA 
ISHONAMAN. 

ASARNI OʻQIR EKANSIZ, 
OʻZINGIZNI SOʻZ BILAN 
OLAMNI BEZAGAN 
SEHRGARNING 
UCHAR GILAMIDA 
KETAYOTGANDEK HIS 
QILASIZ. OʻSHA GILAMNI 
BEZAGAN MILLIY 
NAQSHLAR SIZNI ERTAK 
VA AFSONALAR OLAMIGA 
OLIB BORADI. BARCHA 
SOʻZLARIMIZNING TARIXIY 
ILDIZI, FASOHAT SIRLARI 
BILAN TANISHTIRADI. BU 
ASARNI QAYTA-QAYTA 
OʻQIB CHIQDIM, SHUNDAY 
SAMIMIY TUYGʻULAR, 
SHIRIN TIL, NOZIK ISHQ 
BILAN YOZILGANKI, ODAM 
SIRA TOʻYMAYDI.

“

“

Erkin Vohidovning “Soʻz latofati”ga qardosh chizgilari


